
соли 2025

5 ноябри соли 2025 дар Вазорати маориф ва 
илми Љумњурии Тољикистон вохўрии муовини 
вазири маориф ва илм Лутфия Абдулхолиќзода 
бо сафири Љумњурии Фаронса хонум Элза Пи­
нол баргузор гардид.

Нахуст муовини вазири маориф ва илм 
иброз дошт, ки вохўрии имрўза далели рушду 
тавсеаи њамкорињо миёни Тољикистону Фарон­
са дар соњањои маориф ва илм мебошад. Њадафи 
асосии вохўрии имрўза баррасии лоињаи «Нав­
созии раванди омўзиши рўзноманигорї» ме­
бошад, ки дар доираи Харитаи роњи страте­
гии навсозии маорифи рўзноманигорї дар 
Тољикистон барои солњои 2025-2028 татбиќ 
мегардад. Лоињаи мазкур њамкории миёни Ва­
зорати маориф ва илми Љумњурии Тољикистон, 
Дафтари барномањои САЊА дар шањри Ду­
шанбе ва Сафорати Љумњурии Фаронса дар 
Тољикистонро таќвият мебахшад.

Ин ташаббус имконият фароњам меорад, 
ки дар њафт факултети рўзноманигории киш­
вар барномањои таълимї нав карда шуда, нас­
ли нави рўзноманигорони соњибихтисос ба 

масъулияти баланди иљтимої омода гарданд. 
Лоиња ба такмили барномањои таълимї, ба­
ланд бардоштани сатњи тахассусии омўзгорон 
ва таќвияти таљрибаомўзии донишљўён дар за­
минаи технологияњои раќамї нигаронда шу­
дааст.

Дар навбати худ хонум Элза Пинёл омода­
гии љониби Фаронсаро љињати дар сатњи хуб­
тар ба роњ мондани њамкорињо иброз намуда, 
ба њамкории тарафњо дар самти тањсилоти 
олии касбї ва табодули таљрибаву дониши 
донишљўёну устодон ишора кард.

Дар вохўрї масъалањои марбут ба њам­
гироии рўзноманигории раќамї, мултимедия­
вї ва дода (дата)-рўзноманигорї, тањкими 
саводнокии расонаї ва ахлоќи касбї, ин­
чунин, баланд бардоштани сатњи тахассуси 
омўзгорон баррасї гардиданд. Њамзамон, таъ­
сиси «редаксия»-њои таълимї, лабораторияњои 
амалї, густариши таљрибаомўзии донишљўён 
ва тањияи механизмњои миллї барои арзё­
бии натиљањои таълим тибќи меъёрњои бай­
налмилалї мавриди таваљљуњ ќарор гирифт.

8 ноябри соли 2025 дар Пажуњишгоњи рушди маориф ба номи 
А.Љомии Академияи тањсилоти Тољикистон тањти роњбарии 
муовини вазири маориф ва илми Љумњурии Тољикистон Лут­
фия Абдулхолиќзода љаласаи корї баргузор гардид.

Дар кори љаласа намояндагони дастгоњи марказии вазорат, рек­
торон, директорон ва муовинони ректори муассисањои тањсилоти 
олии касбї ба таври њузурї ва маљозї ширкат варзиданд.

Љаласа бо њадафи баррасии иљрои дастуру њидоятњои Асос­
гузори сулњу вањдати миллї – Пешвои миллат, Президенти 
Љумњурии Тољикистон муњтарам Эмомалї Рањмон ва тањлили 
масъалањои муњимми соњаи маориф баргузор гардид.

Дар љараёни љаласа масъалањои омода намудани омўзгорони 
баландихтисос дар самтњои фанњои табиатшиносї, даќиќ ва 
риёзї, татбиќи Барномаи давлатии такмили таълим ва омўзиши 
забонњои русї ва англисї барои давраи то соли 2030, тањияи 
Барномаи давлатии маќсадноки рушди илмњои риёзї, даќиќ 
ва табиї барои солњои 2026-2030, тањкими идеологияи миллї 
дар љомеа ва муассисањои тањсилоти олї, тавсеаи њамкорињои 
байналмилалї бо муассисањои тањсилоти олии давлатњои аъ­
зои ИДМ ва роњандозии њамкорї бо ширкати «Электа» (Бри­
танияи Кабир) оид ба омўзиши забони англисї тавассути 
технологияњои маљозї мавриди баррасї ќарор гирифтанд.

Дар поёни љаласа ба њозирин аз љониби муовини вазири 
маориф ва илм бо маќсади таќвияти фаъолияти муассисањои 
тањсилоти олии кишвар супоришњои мушаххас дода шуд.

11 ноябри соли 2025 дар Вазорати мао­
риф ва илми Љумњурии Тољикистон тањти 
роњбарии муовини якуми вазири маориф 
ва илм Њомид Њошимзода љаласаи корї 
вобаста ба баррасии лоињаи Барномаи 
таъмин намудани муассисањои таълимї 
бо кабинетњои фаннї ва озмоишгоњњои 
муљањњази таълимї барои солњои 2026-
2030 баргузор гардид.

Дар љаласа муовини вазири маориф 
ва илм, сардорону кормандони раёсатњо 
ва шуъбањои дахлдори дастгоњи марка­
зии вазорат ва дигар нафарони масъул 
иштирок намуданд.

Муовини якуми вазири маориф ва 
илм таъкид кард, ки тањия ва ќабули 
барномаи мазкур ба таъмини рушди 
устувор ва њаматарафаи низоми тањ­
силоти кишвар равона гардида, њадафи 
асосии он фароњам овардани заминањои 
моддї-техникї ва инфрасохтори муо­
сир дар муассисањои тањсилоти умумї 
мебошад.

Дар шароити рушди босуръати илму 
техника ва љањонишавї, фанњои табиат­
шиносї, даќиќ ва риёзї заминаи асосии 
омода намудани мутахассисони баланд­
ихтисос ва раќобатпазир ба њисоб мера­
ванд. Барои расидан ба њадафњои стра­
тегии давлат, аз љумла, саноатикунонии 
босуръати кишвар, низоми тањсилот 
бояд бо таљњизоти муосир ва муњити соз­
гори омўзишї таъмин карда шавад.

Сардори раёсати тањсилоти миёнаи 
умумии вазорат Ш. Асомиддинзода ќайд 
намуд, ки бо вуљуди натиљањои назар­
раси барномаи солњои 2021-2025, њанўз 

њам муассисањои таълимї бо кабинетњои 
фаннї ва озмоишгоњњои муљањњази таъ­
лимї ба таври кофї таъмин нестанд. Бо 
дарназардошти болоравии нархи таљ­
њизот, таѓйирёбии вазъи иќтисодї ва 
афзоиши талабот ба сифати тањсилот, 
тањияи барномаи нави солњои 2026-2030 
ба миён омад.

Барномаи нав бо дарназардошти 
татбиќи Фармони Президенти Љумњурии 
Тољикистон «Дар бораи эълон намуда­
ни солњои 2020-2040 њамчун Бистсолаи 
омўзиш ва рушди фанњои табиатшиносї, 
даќиќ ва риёзї дар соњаи илму мао­
риф» тањия шуда, ба бењтар намудани 
заминањои моддї-техникии муассисањои 
таълимї, рушди малакањои омўзгорону 
хонандагон, љорї намудани усулњои му­
осири таълим ва истифодаи технологияи 
раќамї нигаронида шудааст.

Бо татбиќи барномаи мазкур шаро­
ити мусоид барои тањкими донишњои 
назариявию амалї, рушди малакањои 
муњандисї, барномасозї ва тадќиќотии 
хонандагон фароњам мегардад.

Дар љамъбаст таъкид шуд, ки тањия ва 
ќабули Барномаи таъмини муассисањои 
таълимї бо кабинетњои фаннї ва оз­
моишгоњњои муљањњази таълимї ба­
рои солњои 2026-2030 иќдоми муњим ва 
сариваќтї дар самти рушди минбаъдаи 
низоми маорифи миллї ба шумор мера­
вад.

Маркази матбуоти
Вазорати маориф ва илми

Љумњурии Тољикистон

ПАЁМИ ЊАФТА
То ту бошї, зи ростї магзар,
Макаш аз хатти росткорон сар!

Рукниддини Авњадї 

Аз 13 то 15 ноябри соли равон дар маркази ЭКСПО-и шањри Душанбе Намоишгоњи байналмилалии «Тољикистон-2025» доир мегардад.

    ЊАФТАИ ВАЗОРАТЊАФТАИ ВАЗОРАТ

    ЉАЛАСАЉАЛАСА     БА ИСТИЌБОЛИ 35-СОЛАГИИ ИСТИЌЛОЛИ ДАВЛАТЇБА ИСТИЌБОЛИ 35-СОЛАГИИ ИСТИЌЛОЛИ ДАВЛАТЇ

Густариши њамкорињо

Баррасии лоињаи барнома 

Таваљљуњ ба фаъолияти 
муассисањои тањсилоти олии касбї

Давоми соли 2025 дар њудуди ви­
лояти Хатлон баистифодадињии 139 
иншооти гуногуни соњаи маориф ибо­
рат аз 1277 адад синфхона барои 31925 
љои нишаст дар як баст ва дар ду баст 
барои 63850 љои нишаст ба наќша ги­
рифта шудааст. 

Дар нимсолаи якуми соли 2025 дар 
шањру ноњияњои вилоят 24 иншооти 
гуногуни соња иборат аз 136 синфхо­
на барои 3350 љои нишаст дар як баст 
ва дар ду баст барои 6700 љои нишаст 
сохта ба истифода дода шудааст.

Дар вилояти Хатлон 1403 муасси­
саи таълимї ва 18 муассисаи томак­
табии хусусї фаъолият доранд. Сатњи 
фарогирии кўдакон ба кўдакистонњо 

ба 24,7 фоиз расидааст.
Дар вилоят «Барномаи давлатии 

рушди муассисањои соњаи маорифи ви­
лояти Хатлон барои солњои 2022-2027» 
амалї мегардад. Дар марњалаи дуюм 
барои солњои 2025-2027 њалли муш­
килоти љойи нишаст дар муассисањои 
таълимии вилояти Хатлон, аз байн 
бурдани биноњои дар њолати садамавї 
ќарордоштаи муассисањои таълимї ва 
фароњам намудани шароити мусоиди 
тањсил равона гардидааст.

Дар доираи он бунёди 165 бинои 
муассисаи таълимї барои 53 њазору 
303 љойи нишаст ба маблаѓи уму­
мии 957 миллиону 850 њазор сомонї 
пешбинї шудааст.

Хатлон: фаъолияти беш аз 
1400 муассисаи таълимї 

соли 2025 РАВЗАНАРостї варзу растагорї бин,
Ёр шав халќрову ёрї бин!

Рукниддини Авњадї 

10 ноябр дар мамлакат Рўзи милитсияи тољик таљлил гардид.

    ДАСТОВАРДДАСТОВАРД

    АФКОРАФКОР

Таърих гувоњ аст, ки сар­
навишти миллатњоро рўзњои 
хос ва рўйдодњои таќдирсоз 
таѓйир медињанд. Дар таќ­
вими Истиќлоли давлатї ва 
марњалањои эњёи миллии то­
љикон, 27 июни соли 1997 њам­
чун рўзе сабт шудааст, ки 
дар он пояњои устувори сулњу 
субот гузошта шуданд. Дар 
ин рўз Созишномаи умумии 
истиќрори сулњ ва ризоия­
ти миллї ба имзо расида, он 
сароѓози даврони нав – эњёи 
вањдат ва рушди созандагї 
гардид. Имсол мардуми сарба­
ланди Тољикистон 28-солагии 
Рўзи вањдати миллиро дар фа­
зои сулњу субот ва муњити со­
занда таљлил карданд. Ин сана 
танњо љашни як имзои сиёсї 
нест, балки рамзи наљот, боз­
гашти умед, эњёи давлатдорї 
ва ояндаи рўшан аст. 

Солњои аввали истиќлол 
барои Тољикистони навбунёд 
осон набуд, зеро ба таъсири 
њаводиси берунї ва ихтилофо­

ти сиёсї кишвар ба гирдоби 
љанги шањрвандї афтод. Дар 
чунин шароити пурфољиа, 
шахсияти таърихие зуњур 
кард, ки тавонист миллатро 
сарљамъ созад. Бо иродаи ќа­
вию сиёсати дурандешона ва 

њадафњои мардумпарварона, 
Асосгузори сулњу вањдати 
миллї – Пешвои миллат, Пре­
зиденти Љумњурии Тољикис­
тон, муњтарам Эмомалї 
Рањмон миллати парешонро 
бо њам муттањид сохт. 

Вањдати миллї на танњо 
сулњи расмї, балки бозгашти 
эътимод, њамдигарбахшї, су­
бот ва ривољи њамбастагї дар 
миёни ќишрњои љомеа буд. 
Вањдати миллї шароити му­
соиди рушди сиёсї, иљтимої 
ва иќтисодии кишварро фаро­
њам овард. 

Иќтисоди миллї аз нав 
эњё шуда, корхонањо ва роњњо 
бунёд гардиданд; соњањои 
маорифу фарњанг рушд на­
муданд; энергетика, наќлиёт, 
кишоварзї ва амният тањким 
ёфт; Тољикистон дар арсаи 
байналмилалї њамчун киш­
вари сулњпарвар ва ташаббус­
кор шинохта шуд.

Лоињањои бузурги инфра­
сохторї, аз љумла, сохтмони 
неругоњи «Роѓун», бунёди роњњои 
стратегї ва рушди соњибкории 
ватанї мањз дар фазои субот 
ва вањдати комил имконпазир 
гардид. Имрўз дар шароите, ки 
љањони муосир пур аз низоъ, 
ихтилоф ва тањдидњои иттилоо­

тист, њифзи Вањдати миллї яке 
аз вазифањои аввалиндараљаи 
љомеа мебошад.

Љавонон бояд донанд, ки 
Вањдати миллиро насли гу­
зашта бо нархи гарон ва бар 
ќимати љони садњо њазор 
њамватан, бо фидокорињои 
бузург ва бо иродаи ќавии 
сиёсї ба даст овардаанд. Ак­
нун вазифаи насли имрўз аст, 
ки онро нигоњ доранд, тањким 
бахшанд ва ба наслњои оянда 
бурда расонанд. Фарњанги та­
њаммул, эњтироми арзишњои 
миллї, њувияти ватандорї 
ва иштирок дар корњои бун­
ёдкорї бояд љузъи зиндагии 
њар љавони кишвар бошад.

Хулоса, Вањдати миллї на 
танњо воќеаи таърихї, балки 
асоси њастии давлат, хишти 
пойдории миллат ва кафолати 
ояндаи устувор мебошад.

Саидшоњи САФАРХОН,
 омўзгори кафедраи химияи 

умумї ва ѓайриорганикии 
ДДБ ба номи Носири Хусрав

Дар ин раванд осорхонањо њамчун марказ­
њои маърифатї, илмї ва фарњангї метавонанд 
дар муаррифї, омўзиш ва таблиѓи масъалањои 
пиряхњо ва муњити зист наќши муассир бо­
занд. Онњо воситаи судманд барои ташакку­
ли љањонбинии экологї ва бедор намудани 
эњсоси масъулияти шањрвандї дар назди таби­
ат мањсуб меёбанд.

Маќоми осорхонањо дар муаррифї ва 
њифзи пиряхњо дар заминаи таѓйирёбии иќ­
лим, омўзиши муњити зист ва тарбияи эколо­
гии насли наврас ањаммияти махсус доранд. 
Осорхонањо њамчун муассисањои таълимї ва 
фарњангї метавонанд дар баланд бардоштани 
маърифати экологї ва њифзи захирањои табиї, 
аз љумла, пиряхњо сањм дошта бошанд.

Пиряхњо яке аз сарчашмањои муњимми оби 
ширин дар сайёра ва сарвати беназири табиї 
ба шумор мераванд. Тољикистон њамчун киш­
вари дорои беш аз 13 њазор пирях дар муќобили 
тањдидњои иќлимї масъулияти бузурге дорад. 
Таѓйирёбии иќлим боиси об шудани пиряхњо 
ва коњиши захирањои об гардида истодааст.

Дар чунин вазъ, осорхонањо метавонанд 
яке аз воситањои муњимми маърифатї ва тар­
биявї барои бедор сохтани њисси масъулияти 
шањрвандї ва экологї бошанд. 

Осорхонањо имконият фароњам меоранд, 
то ањолї, бахусус, наврасону љавонон, бо мав­
зуи пиряхњо шинос шаванд. Пешвои миллат, 
муњтарам Эмомалї Рањмон изњор доштаанд: 
«Тољикистон ба њайси кишвари ташаббускор 
дар соњаи об вазифадор аст, ки пиряхњои киш­
вар ва минтаќаи Осиёи Марказиро њамчун 
сарчашмаи њаёт њифз намояд».

Бо дарназардошти ин, осорхонањо метаво­
нанд тавассути намоиши харитањо ва макетњои 
пиряхњо, истифодаи воситањои интерактивї, 
пешнињоди маълумоти илмї ва оморї сањми 
муносиб гузоранд.

Тањияи бахши махсуси «Пиряхшиносї ва 
иќлим» дар осорхонањои табиатшиносї, бар­
гузории њамоишу конфронсњои осорхонавї 
дар мавзуи таѓйирёбии иќлим, љалби кўдакон 
ва љавонон ба барномањои интерактивї, сафар­
њои омўзишї ва лоињањои тањќиќотї, тањияи 
намоишгоњњои сайёр дар мактабњо дар њамкорї 
бо осорхонањо ба маќсад мувофиќ аст. 

Љамолиддин АБДУЛОВ,
ходими калони илмии Осорхонаи маорифи 

Академияи тањсилоти Тољикистон, 
номзади илмњои педагогї 

Маълум аст, ки нахустин мала­
кањои тарбияро кўдак аз оила ме­
гирад. Ќадамњои аввалин таќлид 
ба рафтор ва гуфтори волидон, му­
њити оила боиси дар кўдак пайдо 
шудани хислатњои гуногун мегар­
дад. Падару модарон метавонанд 
аз рўзњои аввали њаёти кўдак барои 
бомуваффаќият тањсил намудани ў 
дар мактаб асос гузоранд. Ба онњо 
китобњои шавќовари бадеї (вобас­
та ба синну солашон мувофиќ)-
ро муњайё кардан ба фоидаи кор 
хоњад буд. Њамчунин, дар замони 
пешрафти илму техника ва тех­

нологияи њозиразамон омўхтани 
забонњои хориљї, аз љумла, англисї 
мувофиќи маќсад аст. 

Педагоги машњури рус Антон 
Семёнович Макаренко гуфта буд, 
ки ба инсон хушбахт буданро ёд 
додан мумкин нест, вале ба воси­
таи тарбия ўро метавон хушбахт 
кард. Њамаи хислатњои неку бад 
дар тўли зиндагї пайдо мешаванд. 
Аз ин рў, фарзанди худро ба роњи 
рост њидоят кардан вазифаи падару 
модар аст. 

Аз мушоњидањо бармеояд, ки 
муњит низ ба рафтори инсон таъ­

сири амиќ мегузорад. Бачањо аз 
телевизор, телефон ва планшет 
филмњо ва барномањоеро тамошо 
мекунанд, ки дар онњо љангу љидол, 
бадахлоќї ва дигар кирдорњои 
бад нишон дода мешаванд. Тамо­
шои ин гуна филмњо ба рафтори 
кўдакон таъсири зиёд мегузорад. 
Бинобар ин, вазифаи падару модар 
аст, ки дар дарки маъно ва моњияти 
воќеа ба бачањо ёри расонанд ва ба 
онњо фикр кардану интихоб кар­
данро ёд дињанд. Ба фарзанд барои 
интихоби сарулибос, ашёи хониш 
ёрї дињанд. 

Бояд иќрор шуд, ки дониши му­
каммал ва ахлоќи њамидаи шогир­
дон ба таълиму тарбияи омўзгор 
вобаста аст. 

Њамон омўзгоре комёб хоњад 
шуд, ки бо шогирдон муносибати 
самимиро ба роњ монда, бо падару 
модари онњо пайваста њамкории 
амиќ намояд.

Малоњат АЊМЕДОВА,
Муњаббат ХОЉАЕВА,

омўзгорони забони англисии 
МТМУ №20-и ноњияи Шоњмансур

Бисёр хуб аст, ки дар кўчаву роњњо, боѓ, хиёбо­
ну гулгаштњои мо шиору овезањои рангобаранг насб 
кардаанд. Аммо оё имло (тарзи навишт), мазмуну 
муњтаво, тарљумаи онњо ба забонњои давлатию хориљї 
љавобгўйи талабот аст? Барои огањии амиќ дарёфтан 
аз ин масъала аз мањаллаи Фурудгоњ ќад-ќади кўчаи 
марказї то майдони Исмоили Сомонии шањри Хоруѓ 
ќадам задам ва њаддалимкон ба шиору овезаю лавњањо 
ва номњо таваљљуњманд шудам. Чанде аз онњоро айнан 
меорам: «Самбуса центр», «Плов центр», «ALISHA 
SHOP всё для вас», «Дасти дуюм», «Сэконд хенд», 
«Парфюмерия», «Косметика», «Сувениры», «Ми­
ни-маркет БАШАНД», «Pamir сеть», «Pamir Plaza», 
«Huawei», «Чудо товар», «Стоматология», «Тсеll», 
«Кафе Баракат» ва ѓайра. Акнун хонанда худ бианде­
шад ва хулоса барорад, ки ин лавњаю овезањо то кадом 
сатњ дуруст сабт шудаанд ва мафњуму мантиќу маънии 
заруриро ифода кардаанд?! 

Дар ин маврид бо журналистони Идораи радио ва 
телевизиони ВМКБ Адолат Мастуллоева, Нилуфар 
Нургулова, Шабнам Шонизорова њамсуњбат шудем. 
Ваќте дар бораи лавњаю овезањои бо њуруфу забони 
хориљї насбшуда гап задам, Адолат гуфт, ки баъзе 
вожањо мисли «Faberlic» ба забони тољикї баргардон 
намешаванд. Шояд барои ин вожа муродифи аслї ба 
забони тољикї пайдо нагардад, вале њаммаънои наз­
дик бояд дошта бошад. Лекин ваќти он расидааст, ки 
чунин овезањо бозбинї шудаву аз нав насб гарданд. 
Нилуфар мегўяд, ки на њамаи шиору овезањо дуруст 
навишта шудаанд, бояд ба имлои онњо диќќати зарурї 
дод. 

Пас аз суњбат бо ин журналистон ваколатдори На­
мояндагии њуќуќи инсон дар ВМКБ Фарзона Мас­
тоншоеваро дар коргоњаш дарёфтам. Ин љавонзанро 

забонњои русиву англисиро бисёр хуб балад аст, ваќте 
ба забони давлатї гап мезанад, хаёл мекунї, ки фа­
култети филология ё журналистикаро хатм кардааст. 
Ба саволи ман, ки чаро иддае аз ин лавњаю овезањо ба 
забонњои дигаранд, љавобе гуфт, ки худ дар андеша 
афтодам. Солњои пешин созмонњову шарикони рушд, 
ки дар вилоят афзун буданд, афзалиятро ба забони 
англисї медоданд ва он нафаронеро ба кор мегириф­
танд, ки забони англисиро балад буданд, аммо њунару 
касбияту дониш дар љойи дуюм меистод. Он лавњаю 
овезањое, ки имрўз мебинем, ёдгору нишоне аз солњои 
ќаблист. 

Дар кўчаи марказї болои роњ шиори зайлро овех­
таанд: «Ояндаи Бадахшон дурахшон аст, бо Пешвои 
муаззами миллат». Шиори маќбул ифтихорї, вале 
чаро баъди «дурахшон аст» вергул гузоштаанд, маъ­
лум нест, њол он ки љумла љумлаи содаи тафсилист. 
Акнун ин љумларо ин хел менависем: «Ояндаи Бадах­
шон бо Пешвои муаззами миллат дурахшон аст», ё «Бо 
Пешвои муаззами миллат ояндаи Бадахшон дурахшон 
аст». Дар куљо вергул мемонед? Њељ љо, чунки дар 
љумлаи мазкур ин аломатро наметавон гузошт, зеро 
љою мавќеъ надорад!

Эњтироми забон арљгузорї ба миллат дониста ме­
шавад, ба ин хотир, агар ин хатоњо дар имлои шиору 
лавњаю овезањо бартараф шаванд, ќадаме ба пеш во­
баста ба татбиќи Ќонуни Љумњурии Тољикистон «Дар 
бораи забони давлатї» хоњад буд. 

Љангибеки УЛФАТШОЊ, 
«Омўзгор»

Заминаи пойдории давлат

Чашмандозе ба шиору овезањоЧашмандозе ба шиору овезањо

Таълиму тарТаълиму тарбия тавъамандбия тавъаманд
Љойи бањс нест, ки ќадру ќимати инсон дар илму њунари ўст. Ба 

таъкиди падари ахлоќ Шайх Саъдии Шерозї: «Њунар чашмаест 
зоянда ва давлатест поянда, њунарвар њар љойе, ки бошад, ќадр би­
над ва дар садр нишинад». Вале боз њам набояд аз хотир баровард, 
ки илму њунар бидуни таълиму тарбия ба даст намеояд. Таълим ва 
тарбия бо њам пайванди ногусастанї доранд. 

Осорхонањо ва Осорхонањо ва 
маърифати экологїмаърифати экологї

Дар шароити муосир, ки таѓйир­
ёбии иќлим ба яке аз хатарњои бузурги 
глобалї мубаддал шудааст, зарурати 
њифзи сарчашмањои обї, аз љумла, 
пиряхњоро ба миён гузоштааст.

Ростї кун, ки ростон растанд,
Дар љањон ростон ќавидастанд.

Рукниддини Авњадї 

Дар саммити COP-30 ташаббусњои љањонии Тољикистон дар самти обу иќлим ва њифзи пиряхњо баррасї гардид.

    МАЪНАВИЯТМАЪНАВИЯТ

Муњовараи мухтасари забонњои 
тољикї, русї ва англисї

(Барои омўзгорону хонандагони муассисањои тањ­
силоти миёнаи умумї (синфњои 5-11), устодону дониш­
љўёни муассисањои тањсилоти миёнаи махсус, олии 
касбї ва кормандони соњаи маориф ва илм)

Руљуъ бар ин фалсафаи инсоншинохтї дар 
љавњари таълимоти адён ва мазоњиб аз ќабл ир­
тибот бар он мегирад, ки сарнавишти башарият 
ва њаллу фасли маљмуи муаммову мушкилоти 
он њамоно дар маърифати дурусти њаќиќати 
њамон як инсон, берун аз тааллуќоти аќидаву 
эътиќодї, зоњириву забонї ва милливу ќавмї 
нуњуфтааст. Њамин вањдату ягонагии асола­
ти инсонї ба истилоњ олами кабирро ба вуљуд 
овардаву инсонњоро дар моварои њама марзу 
мањдудањо муттањид менамояд. Мањз ноши­
нохтагии њамин матлаби муњим ва ба таъбири 
маъруф, «вањдати инсонї» омили аслии сар за­
дани маљмуи љангу хушунат, нифоќу душманї 
ва дигар харобкорињо дар сайёра миёни одамон 
гардидааст. 

Дар мењвари суханронињо ва осори илмии 
Асосгузори сулњу вањдати миллї – Пешвои мил­
лат, Президенти кишвар муњтарам Эмомалї 
Рањмон дастур ва њидояте ќарор мегирад, ки 
бар асоси он муносибати њар яки мо ба чунин 
вазъияти баамаломада ва љустори роњу равиши 
рањої аз он мушаххас шудааст: «Чунин вазъи­
яти нињоят њассосу ноороми љањон мову шумо­
ро водор мекунад, ки нисбат ба њар ваќти ди­
гар зираку њушёр бошем, дар ѓафлат намонем, 
манфиату зарари худро дар гуфтору амали хеш 
дуруст дарк кунем, ба ќадри бузургтарин неъма­
ту дастовардњои зиндагиамон – истиќлолияту 
озодї, соњибватаниву соњибдавлатї, сулњу оро­
мї ва Вањдати миллї расем. Зеро мањз Истиќ­
лоли давлатї ба мову шумо имкони зиндагии 
озод, ором ва осударо дар ин олами ноором до­
дааст».

Барои рањої аз ин мушкилоти умумиинсонї, 
расидан ба ќадри истиќлоли миллї, оромишу 
субот ва Вањдати миллї омили муассир ва шеваи 
матлуб мањсуб меёбад. Мо њазорон шањодатеро 
дар афкор ва андешањои бузургони хеш дар таъ­
рихи гузашта дорем, ки љустуљўи роњи рањої 
аз ин муаммоњоро мањз дар шинохти маќоми 
мењварии инсон ва дарку маърифати сарчашмаи 
ягона доштани тамоми башарият дарёфт наму­
даанд. Адабиёти оламшумули мо дар хотираи 
хеш њазорон гуфтор ва андешаву афкорро, чи 
дар ќолаби осори манзум ва чи осори мансур 
муљассам дорад, ки њамагї дар роњи муќовимат 
ба чунин омилњои тахрибкори тафаккур ва зар­
фияти маънавии инсон баён гардида, на танњо 
меросбарони худи ин адабиёт, балки тамоми ба­
шариятро ба дарку шинохти азамати инсон дар 
ќаламрави офариниш ва маќому љойгоњи ў даъ­
ват менамояд. Њатто дар нахустин намунањои 
осори хаттии куњани миллати мо – маншури 
Куруши Кабир масъалањое ба миён гузошта шу­
даанд, ки инсонро ба иљтиноб аз љангу куштор, 
ба сулњу оромиш, озодиву истиќлоли аќидавї ва 
баробарї даъват мекунад. 

Нукот ва таъкидоти арзишманди Куруши 
Кабир, ки љавњари аслии эъломияи ўро низ ба 
вуљуд овардаанд, дар навбати аввал њикоят аз 
он доранд, ки ин чењраи барљастаи сиёсии таъ­
рихи мо дар баробари ин ки бо мардуми Бобул 
аз нигоњи дину мазњаб фарќияте дошта, аммо 
ин мардумонро ба озодиву эътиќодот, њатто 
њифзи ёдгорињои муќаддасашон таъмин наму­
да, аз маљмуи мушкилоту муаммоњо рањої ме­
бахшад. 

Пешвои миллат муњтарам Эмомалї Рањмон 
дар китоби «Чењрањои мондагор» бо таъкид бар 
ин арзиш ва маќоми беназири Куруши Кабир 
дар таъмини озодиву эътиќодоти ќавмї ва му­
носибати инсонсолорона бо мардумони љањон, 
ки маљмуи он дар њуљљате бо номи «Устувонањои 
Куруш» муљассам аст, таъкид доштаанд: «Ў (Ку­
руш – Н. Н.) эъломия интишор карда, ба њамаи 
халќњо њуќуќ ва озодї дод, яњудиёнро иљозат 
дод ба Ватани худ ё ба њар куљое, ки хоњанд, 

рафта зиндагї кунанд... Эъломияи Куруши Ка­
бир, ки аз фарњанги ориёї ва аќоиди инсондўстї 
сарчашма мегирад, нахустин њуљљати таърихи­
ест, ки эњтироми њуќуќ, озодии мазњабу эътиќод 
ва њифзи дороии шањрвандонро пуштибонї 
кардааст».

Таваљљуњ ба маљмуи бархўрдњои харобиова­
ри чунин љараёнњои ифротї ва њизбу њаракатњои 
экстремистї ин нуктаро маълум менамояд, ки 
асоси сар задани њамагуна љангу љидол, куш­
тору хушунат мањз роњ додан ба нобаробарии 
ќавмиву динї, халал дар озодии мазњабиву 
эътиќод ба шумор меравад. Аз роњи таассуби 
динї ва нодида гирифтани њуќуќу озодињои дину 
мазоњиби дигар ин гурўњњо њатто даст ба ќатлу 
куштор ва поймол намудани њуќуќи инсонњои 
дигар мезаданд. Аммо мурур дар ин эъломияи 
Куруши Кабир, ки имрўз Пешвои миллат њам бо 
дарназардошти ањаммияти муњим доштани он 
дар њаллу фасли муноќишањои љањони муосир 
ба он бањои баланд дода, ба муњтавои он руљуъ 
намудаанд, бори дигар ба ањаммияти шоёни 
таъмини баробарии инсоният дар тафаккури 
миллати мо аз оѓоз ишорат мекунад, ки имрўз 
дар сиёсати инсонгароёнаи Пешвои миллат ба 
шоистагї татбиќ мегардад.

Мурур ба чандин осори мансури боќи­
монда аз даврони куњани таърихи миллати мо 
низ ин амрро собит мекунад, ки дар мењвари 
аксари онон масоили сулњљўї, оштии мил­
ливу мазњабї, љилавгирї аз ќатлу куштор ва 
дар умум, роњ кушодан ба вањдати инсонї 
ќарор дорад. Яке аз куњантарин китобњои 
ахлоќии ниёкони мо – «Андарзномаи Озар­
бади Мењроспандон» унвон дорад, ки асаре 
дар хусуси одоб ва ахлоќу тарбияи инсонї ба 
шумор меравад. Нуктаи ќобили таваљљуњ он 
аст, ки дар њошияи ин китоби нодири куњан 
чанд тафсире ба унвони рисолањои мустаќил 
ба ќалам омадаанд, ки мазмун ва мундариљаи 
аслии онро тавассути шарњи мафоњими аслии 
он шарњу тавзењ додаанд. Аз љумлаи чунин 
расоил навиштае бо номи «Бисту ду вожа aз 
Озарбоди Мањраспандон» боќї мондааст, 
ки муњимтарин аркони ахлоќї аз нигоњи ин 
китобро дар њамин бисту ду мафњум тавзењ до­
дааст. Ба назар мерасад, ки зимнан, ин бисту ду 
вожа бисту ду рукни барљастаи ахлоќи башарї 
мањсуб меёбанд. Дар миёни онњо ду рукни 
барљаста ва муњим, ки дар умум, решањои 
таърихии муќовимати мардуми тољикро бо 
ифротгаройї ва зўроварї шарњ медињанд, 
оштихоњї, силоњ нињодан ва мардумдўстї ба 
шумор мераванд.

Дар љавњари ин нуктањои муњимми ахлоќї, 
пеш аз њама, олитарин андешањои инсонгарої 
ќарор дорад, ки зимнан, муќовиматеро алайњи 
зўроварї ва ифротгаройї тафсир мекунанд. 
Аз љумлаи аввали ин фирќа њувайдост, ки 
љовидонагии инсоният тавассути оштихоњї, 
кўшиш барои сулњ сурат мегирад ва оштихоњї 
њамоно аслу моњият ва љараёни назми љањонро 
таъмин мекунад. Њамин сухани њикматбор ва 
андарзи ниёи мо воќеияти љањони имрўзро 
тавзењ медињад, ки сабаби аслии беназмї 
дар љањони муосир ва афзоиши марзњои иф­
ротгарої њамоно дур шудани инсоният аз 
фарњанги сулњ ва оштихоњї аст, ки тавассу­
ти љангу хушунату њисси бадбинї нисбат ба 
њамдигар сар задааст. 

Мардумдўстї танњо тавассути оштї ва 
сулњу мењр варзидан муяссар мешавад ва 
ин љо навъе эњсос мешавад, ки дар ин асари 
ахлоќї марњала ба марњала равиши расидан 
ба ормонњои олии инсонї тафсир ёфтаанд, 
ки дар умум, як шеваи махсуси муќовимат бо 
ифротгарої ва зўровариву душманиро бозтоб 
мебахшанд.

Арзиш ва ањаммияти сулњу дўстиву њамдилї 
дар ањди ќадим дар миёни инсоният тафсир 
ёфтааст, ки барњаќ имрўз низ ќобили пайравї 
буда, барои љомеаи мо дар роњи расидан ба 
њадафњои наљиби пешгирї ва муќовимат ба 
ифротгарої ва зўроварї метавонанд кумак на­
мояд. 

Нуралї НУРОВ,
доктори илмњои филологї, профессори

 Донишгоњи давлатии Хуљанд
ба номи академик Бобољон Ѓафуров

    ЗАБОНОМЎЗЇЗАБОНОМЎЗЇ

(Давом дорад)

Арзишњои адабї ва миллї дар 
муќовимат бо ифротгарої

Тољикї Русї Англисї Овонавишт

ВОХЎРЇ - ВСТРЕЧА - MEETING

Њамааш хуб 
аст?

Всё хорошо? 
Всё в порядке?

Is everything 
all right?

[ɪz ˈevrɪθɪŋ ɔːl 
raɪt]

Бисёр хуб, 
ташаккур! 
(Њамааш хуб 
аст, ташак­
кур!)

Довольно 
хорошо, 
спасибо! Всё 
хорошо, 
спасибо!

Everything is 
all right, 
thanks!

[ˈevrɪθɪŋ ɪz ɔːl 
raɪt, θæŋks]

Корњои ман 
бисёр хубанд, 
аз шумо 
пурсем?

У меня всё 
превосходно, а 
у Вас?

I am doing 
great, what 
about you? I 
am just great, 
and you?

[aɪ æm ˈduɪŋ 
greɪt, wɒt əˈbaʊt 
juː] [aɪ æm ʤʌst 
greɪt, ænd juː]

Бењад хуб. Как никогда 
лучше.

Never better. [ˈnevə ˈbetə]

Иљозат дињед, 
то худро 
муаррифї 
кунам.

Разрешите 
представиться.

Let me 
introduce 
myself

[let miː 
ɪntrəˈdjuːs 
maɪˈself]

Ин дўсти 
(њамсар/
шавњар/
духтар/писар) 
-и ман аст.

Это мой друг 
(подруга/жена/
муж/дочь/
сын).

This is my 
friend (wife/
husband/
daughter/ son).

[ðɪs ɪz maɪ frend 
(waɪf/ˈhʌzbənd/
ˈdɔːtə/sʌn]

Аз дидоратон 
шодам!

Рад(а) Вас 
видеть!

Nice to meet 
you! Pleased 
(Glad) to meet 
you!

[naɪs tuː miːt juː] 
[pliːzd (glæd) tuː 
miːt juː]

Узр, ман 
номи шуморо 
нашунидам.

Извините, я не 
расслышал 
Ваше имя.

I am sorry, I 
didn`t catch 
your name.

[aɪ æm ˈsɒrɪ, aɪ 
didn`t catch jɔː 
neɪm]

Шумо ба ман 
кумак карда 
метавонед?

Вы не могли 
бы мне 
помочь?

Could you help 
me?

[kʊd juː help 
miː]

Албатта! Ба 
шумо чї 
кумак кунам? 
(Чї хизмат?)

Конечно! Чем 
могу помочь? 
(Чем могу 
быть полезен?)

Of course! 
What can I do 
for you?

[ɒv kɔːs] [wɒt 
kæn aɪ duː fɔː 
juː]

Шумо ба ман 
гуфта намета­
вонед, ки чї 
тавр ба 
марказ 
равам?

Вы не могли 
бы мне 
объяснить? 
Как мне 
добраться до 
центра?

Can you 
explain me? 
How can I get 
to the center?

[kæn juː 
ɪksˈpleɪn miː] 
[haʊ kæn aɪ get 
tuː ðiː ˈsentə]

Ташаккур, аз 
шумо мамну­
нам.

Спасибо, Вы 
очень любез­
ны.

Thanks, you 
are so kind.

[θæŋks, juː ɑː 
səʊ kaɪnd]

Шумо маро 
акс гирифта 
метавонед?

Вы не могли 
бы сфотогра­
фировать 
меня?

Could you take 
a photo (for 
me)?

[kʊd juː teɪk ɑ 
ˈfəʊtəʊ (fɔː miː]

Хуб! Ман 
кўшиш 
мекунам, ки 
ба шумо 
кумак расо­
нам.

Хорошо! Я 
постараюсь 
помочь вам.

Ok! I will try 
to help you.

[əʊˈkeɪ] [aɪ wɪl 
traɪ tuː help juː]

ОИЛА - СЕМЬЯ - FAMILY

Номатон 
чист?

Как Вас зовут? What is your 
name?

[ˈwɒt ɪz jə neɪm]

Номи 
ман........

меня зо­
вут-------

My name 
is---------. ,

[maɪ neɪm ɪz]

Номатон чї 
тавр навишта 
мешавад?

Как пишется 
Ваше имя?

How do you 
spell your 
name?

[ haʊ də juː spel 
jə neɪm]

Шумо чанд­
сола?

Сколько Вам 
лет?

How old are 
you?

[haʊ əʊld ɑː juː]

Ман 
шонздањсола

Мне шестнад­
цать лет

I am sixteen [ aɪ əm sɪkstiːn]

Кай шумо ба 
дунё омадед?

Когда Вы 
родились?

When were you 
born?

[wen wɜː juː 
bɔːn]

Ман 15-уми 
июни соли 
1990 ба дунё 
омадам.

Я родилась 15 
июня 1990 
года

I was born on 
the 15th of 
June 1990.

[aɪ wəz bɔːn ɒn 
ðə 15 θ əv dʒuːn]

Фалсафаи инсон ва љойгоњи он дар низоми 
идоракунии љањон аз масоили муњиммест, 
ки танњо марбут ба шинохти як миллат 
ё дину мазњаб ва ё фирќањои мухталиф 
набуда, балки дарки воќеии наќши ин­
соният дар њаллу фасли муњимтарин 
муаммоњои бузурги олам мебошад, ки 
дар мењвари андеша ва афкори маљмуи 
миллатњо, халќияту љараёнњои фикрї 
ва адёну мазоњиб ќарор гирифтааст. 

Муќаддима
Адабиёти пурѓановати тољику форс 

ганљинаи бебањои инсоният буда, омў­
зиши њамаљонибаву фарогири ин осор ан­
дешаву афкорро пурљило менамояд. Њар 
ќадаре, ки бештар ба мутолиа машѓул 
шавем, њамон андоза донишу љањонбинї 
ва дарки мо дар хусуси таъриху фарњанг 
ва шинохти асолати миллии хеш беш­
тар мегардад. Хушбахтона, дар замони 
соњибистиќлолї таваљљуњ ба омўзиши 
таъриху фарњанг ва адабиёти классикии 
тољику форс бештар шуда, эљодиёти му­
тафаккирону адибон чоп ва дастраси хо­
нандагон гаштанд. Омўзишу тањќиќ ва 
тањлили асарњои ниёгон ба таври амиќ 
сурат гирифта, ба шебу фарози зиндагї 
ва њадафу мароми осори онњо равшанї 
бахшида шуд. Дар ин замина, бо дасту­
ри Асосгузори сулњу вањдати миллї – 
Пешвои миллат, Президенти Љумњурии 
Тољикистон муњтарам Эмомалї Рањмон 
иќдомоти муњимми ватандўстонаву маъ­
рифатбахш роњандозї гашт, ки ба шавќ­
манд гардидани хонандагон ба омўзиши 
адабиёти бадеиву илмї ва тамаддуни 
тољик равона гардидаанд. Баргузории 
озмунњои бонуфузи «Илм – фурўѓи маъ­
рифат», «Фурўѓи субњи доної китоб аст» 
ва «Тољикистон – Ватани азизи ман» ба 
љалби наврасону љавонон, умуман, ањли 
љомеа ба омўзиш мусоидат карданд. 
Дар баробари ин, китобњои мондагори 
«Тољикон»-и академик Бобољон Ѓафуров 
ва шоњасари безаволи Њаким Фирдавсї 
«Шоњнома» ба њар як хонадони тољик 
таќдим гаштанд. Бо ин маќсад, барои 
омўзиши фарогири шоњасари Њаким 
Фирдавсї бо дастури Пешвои миллат 
Озмуни љумњуриявии «Шоњномахонї» 
дар соли 2026 баргузор мегардад, ки ќа­
дами муњим барои шинохти асолати 
миллї ва осори ниёгонамон мањсуб ме­
ёбад. Китобу пажуњишњо ва маќолањои 
људогона дар хусуси «Шоњнома» ба нашр 
расидаву муњиммияти онро барои љомеа 
шарњу тавзењ мебахшанд. Дар зимн, 
њанўз њам пањлуњои наомўхтаву норавша­
ни «Шоњнома» мављуданд, ки омўзиши 
тањлилу баррасии он аз муњаќќиќон 
зањмату талоши фарогирро таќозо меку­
над, то насли наврасу љавон ба таври возењ 
ин асари арзишмандро њамаљониба маъ­
рифат намоянд. Ба ин маънї, китоби ада­
биётшиноси номвари тољик, муњаќќиќи 
тавоно, доктори илмњои филологї, шод­
равон Ањмад Абдуллоев «Абулќосими 
Фирдавсї» (Душанбе «Адиб», 2024. – 160 
с. (китоби мазкур бори аввал соли 1987 
чоп гардида буд) муњимтарин пажуњиши 
адабї доир ба шинохти корномаи Њаким 
Фирдавсї ва шарњу тавзењи «Шоњнома» 
мањсуб меёбад.

Шинохти Њаким Фирдавсї 
ва «Шоњнома»-и ў

Китоби «Абулќосими Фирдавсї» аз 
муќаддима ва 20 боб иборат буда, муаллиф 
ба таври љолиб таваллуд, зиндагии пур­
шебу фароз ва фавти Њаким Фирдавсиро 
тањлил, тањќиќ ва тасвир кардааст. Асар 
дар ќолаби очерки илмию адабї ва дар 
шакли ќисса андар ќисса эљод гардидааст. 
Бинобар ин, аз оѓоз китоб зуд таваљљуњи 
хонандаро ба худ љалб менамояд ва ўро 
ба мутолиаи он шавќманд мегардонад. 
Андеша, далелу арќоме, ки пешнињод шу­
дааст, њамбаста ба њаёту фаъолияти шоир 
сурат гирифтаанд. Китоб чунин оѓоз ме­
ёбад: «Сањарии барваќт, таќрибан соати 
панљи яке аз рўзњои бањорони соли 934 
мелодї. Осмони дењаи хушобуњавои ба 
ном Божи ноњияи Табарони музофоти 
Тўс софу беѓубор буд. Аввали шаб бо­
рони сахт борида ва зиёда аз ду соат тўл 
кашид. Пас абрњои тираи бањорї пора-
пора шуда, ба худ ранги сафедї гирифта, 
дар фазои нилї ба њар тараф пароканда 
гардиданд. Атроф торикистон. Фаќат 
нури ситорањои хурду калон, ки аз дур, аз 
гумбази осмон чашмак мезаданд, ба дили 
шаб андаке равшанї мебахшид». 

Ин пораи тасвир њангоми ба дунё ома­
дани Фирдавсиро нишон медињад ва зина 
ба зина ба камол расидани онро моњирона 
тасвир менамояд. Фирдавсї дар оилаи 
бобои дењќон – Њасан ба дунё омадааст, 
ки аз шахсони хирадманд, покнажод, 

некрою хушахлоќ буда, ба тарбияи фар­
занд таваљљуњи љиддї зоњир мекунад. 
Њангоми ба синни мактабхонї расидан 
Фирдавсиро ба муаллиме медињанд, ки 
забони пањлавиро биомўзад. Ў зуд за­
бони пањлавиро аз худ менамояд ва ба 
омўхтани осори пураѓоновати гузашта­
гон, ки асосан бо ин забон эљод гардида 
буданд, мепардозад. Таваљљуњ ба омўзиши 
осори ниёгон, наќлу ривоятњои пирони 
дења дар бораи ќањрамонињо, мањфилњои 
шоњномахониву ќасидахонї, ки дар он 
замон роиљ буданд, Фирдавсиро ба асо­
лати ниёгон бештар роњнамої мекунанд. 
Омўзишу мутолиаи бардавом, дарку маъ­
рифати замон, муносибати неки њокимони 
давр ба осори ниёгону таъриху фарњанг, 
ки ба замони сулолаи пуриќтидори Со­
мониён рост меомад, Фирдавсиро ба 
эљоди бузургтарин њамосаи њама давру 
замонњо – «Шоњнома» водор месозад. 
Бояд гуфт, ки дар он замон асарњои зиёде 
дар шакли шоњнома арзи вуљуд дошта­
анд. Масалан, «Шоњнома»-и Абумансурї, 
«Худойнома»-и пањлавї, «Шоњнома»-њои 
Абулмуайяди Балхї, Масъуди Марвазї, 
Абуалии Балхї ва амсоли инњо, ки њамаи 
онњоро Фирдавсї мутолиа бинмуда буд, 
таъсири амиќ ба афкору љањонбиниаш 
расонданд, вале дар онњо ба таври амиќу 
љолибу муассир ќањрамонињои гузашта­
гон тасвир нагардида буд. 

Муаллиф дар асар ба таври возењу 
равшан зиндагиномаи Фирдавсиро мисли 
навори филм офаридааст ва андешањои об­
разноки хешро бо арќому далел оро дода­
аст, ки ин омил мазмуну муњтаво ва њусни 
асарро такмил бахшидаанд. Ба таъкиди 
муаллиф, «назми «Шоњнома»-и оламшу­
мул оѓоз ёфт ва он ваќт сол 975 мелодї 
буда, шоири бузург 41 сол умр дошт. 
Яъне, таълифи «Шоњнома» дар 41-солагии 
Фирдавсї соли 975 шуруъ шуд».

Дар китоб зиндагиномаи шоир, та­
лошу такопу ва зањмату омўзиш, дарку 
маърифат ва таълифи ин шоњкор симои 
Фирдавсї љолибу воќеї тасвир шудааст. 
Дар асар доир ба Абумансури Даќиќї, 
ки ў бо дастури Нуњ бинни Мансур ба 
навиштани «Шоњнома» дар соли 979 
оѓоз карда буд, сухан меравад ва симои 
ин шоири забардаст низ барои хонан­
да равшан мегардад. Мањорату лаёќат, 
љањонбинї ва обрўю нуфузи он миёни 
ањли илму адаб бармало мешавад. Даќиќї 
соли 980 бо дасисаи иддае аз душманон 
кушта мешавад ва аз ў њазор байт боќї 
мемонад. Маълум мегардад, ки Њаким 
Фирдавсї 5 сол пеш аз Даќиќї ба на­
виштани «Шоњнома» сар карда будааст. 
Баъд аз марги нобањангоми Даќиќї Нуњ 
бинни Мансур хеле мутаассир мешавад, 
ки ин кори мондагор нотамом мемонад. 
Дар он замон аллакай ба њамагон маълум 
буд, ки Фирдавсї солњост, ки ба таълифи 
«Шоњнома» машѓул аст, шоњ ба ў мактуб 
навишта, барои суњбат ба Бухоро даъват 
мекунад. Баъди суњбати амири Сомониён 
Фирдавсї бо дасту дили гарм ва талоши 
бештар машѓул ба эљоди ин шоњасар ме­
шавад. Шоњ њазор байтеро, ки аз Даќиќї 
боќї монда буд, ба дасти Фирдавсї 
медињад, то дар љойњои мувофиќ дар асар 
корбаст намояд. 

Бояд гуфт, ки аз назари А. Абдуллоев 
ягон лањза аз фаъолияти Фирдавсї дур 
намонда, симои ўро дар њама марњалањои 
њаёташ хеле диќќатљалбкунанда бозтоб 

кардааст. Дар идомаи асар 
перомуни зањмати зиёде, ки 
дар таълифи «Шоњнома» 
Фирдавсї кашидааст, ба 
таври воќеї љило додааст. 
Дар зимн, азобу машаќ­
ќатро бо иродату устуворї 
ва сабру тањаммул пушти 
сар намудани шоир ба хо­
нанда таъсири амиќ ме­
расонад. Њолати руњию 
равонї ва беш аз 30 соли 
умрро бахшидани шоир ба 
ин ин шоњасар бо тамоми 
љузъиёташ нишон дода шу­

дааст. Бо анљоми таълифи ин асари мон­
дагор Фирдавсї аллакай пиру хаста гар­
дида ва Давлати Сомониён аз байн рафта. 
Бо омадани сулолаи Ѓазнавиён ба сари 
ќудрат муносибат ба ин шоњасар таѓйир 
ёфт. Лекин шоир умед дошт, ки корномаи 
ў аз љониби Султон Мањмуди Ѓазнавї 
арљгузорї мешавад. Бо њамин маќсад, ин 
асари калонњаљмро дар яке аз шутурњои 
корвон бор карда, ба сўйи пойтахти дав­
лати Ѓазнавиён шањри Ѓазнин меравад. 
Умеду орзу ва зањмати ў аз љониби ин 
шоњи золим хуш пазируфта намешавад. 
Фирдавсї бо љасорат бар зидди ў бархос­
та, љавоби дандоншикан медињад ва дос­
тонеро ба сифаташ эљод намуд, ки ўро дар 
дарозои таърих њамеша бадном ва симои 
воќеии ўро барои њамешагї ба љањониён 
равшан карда. Њаким Фирдавсї дилаш 
барои зањматњои кашидааш месўзад ва из­
тироби руњию равонї мекашад. Дар таъ­
лифи «Шоњнома» Фирдавсї 30 сол зањмат 
кашида, 5 соли дигарро барои тањриру 
такмили он сарф кардааст. Ба ин мазмун, 
худи устоди Тўс зикр мекунад:

Сию панљ сол аз сарои сипанљ,
Басе ранљ бурдам ба умеди ганљ.
Чу барбод доданд ганљи маро 
Набуд њосиле сию панљи маро.
Кунун умр наздики њаштод шуд.
Умедам ба якбора барбод шуд. 

Баъди ќадр нашудан Фирдавсии бу­
зург ба Њирот меравад ва дар он љо пинњон 
мешавад, зеро њељ кас бо љасорат дар наз­
ди Султон Мањмуд чунин посухњои ќатъї 
надода буд. Аз ин рў, ў худро тањќиршуда 
мењисобад ва фармон медињад, ки Њаким 
Фирдавсиро дар зери пойи филон парто­
янд. Баъди ором шудани авзо Фирдавсї 
ба дењаи хеш бармегардад ва дар он љо 
охири умри хешро бо хорию зорї сипарї 
менамояд ва соли 1020 аз дунё мегузарад. 
Њангоми турбаташро аз хона баровардан 
мутаассибону ифротиён намегузоранд, 
ки ўро дар гўристони мусалмонон дафн 
кунанд. Бинобар ин, мавсуфро дар боѓи 
худи шоир, ки мерос аз падар ва дар он 
барои эљоди «Шоњнома» хонае сохта буд, 
ба хок месупоранд. Дар зимн, Мањмуди 
Ѓазнавї ѓалати худро мефањмад ва бо 
корвони шутурњо ба шоир тиллову сикка 
мефиристад, ки аллакай дер шуда буд… 

Рўзгору эљод ва тавзењи 
достонњои «Шоњнома»

Дарвоќеъ, китоби «Абулќосими Фир­
давсї» асари љолибу омўзанда буда, муал­
лиф моњирона зиндагии шоир ва тамоми 
достонњои «Шоњнома»-ро шарњу тавзењ 
додааст. Чунин тарзи муносибат ба зин­
дагиномаи ин шоири бузург, аз як тараф, 
ба хонанда имкон медињад, ки рўзгори 
шоирро ба таври амиќ азхуд намояд, аз 
љониби дигар, маълумоти даќиќ дар ху­
суси достонњо дарёбад. Њар хонандае, ки 
китоби мазкурро мехонад, тасаввуроти 
комил аз корномаи Фирдавсї ва мазмуну 
муњтавои «Шоњнома» бархўрдор мегар­
дад.

Мусаллам аст, ки муаллиф зањмати 
зиёд кашидааст ва њамбаста ба њаёту зин­
дагии шоир њар як достони «Шоњнома»-
ро барои хонанда тасвирнигорї мена­
мояд. Дар баробари ин, хислати неку 
њамидаи инсонї – ростиву покї, асолати 
миллї, дўст доштани Ватан, љавонмардию 
ќањрамонї, љасорату мардонагї ва ам­
соли инњоро тарѓиб мекунад. Муњаќќиќ 
андешањояшро бо арќому далел так­

мил мебахшад ва бо овардани байтњо аз 
достонњои «Шоњнома» њолати руњию ра­
вонии шоирро тасвир намуда, симоњои 
ќањрамонњои асарро бозтоб менамояд. 
Чењраи шоирро дар зиндагї, дар эљод, ади­
бону шоирони давр, вазъи замон, таъриху 
фарњанг ва муносибати зимомдорон љило 
додааст. Бо омўхтани китоби зикршуда 
хонанда, вазъи замонро хуб дарк мекунад, 
дар хусуси шебу фарози зиндагии шоир 
маълумот ба даст оварда, аз фарњангу та­
маддуни тољику форс бархўрдор мешавад 
ва як давраи муайяни таърихиро дар бар 
мегирад. Ба ин мазмун, муњимтарин асар 
дар шинохти њолу рўзгор, шарњу тавзењи 
достонњои «Шоњнома» буда, санаи таъли­
фи њар достон ба таври даќиќ ишора шуда, 
њамбаста ба зиндагии ў маънидод гардида­
аст. Тањлилњои достонњои «Шоњнома» низ 
љолиб сурат гирифта, порањо аз достонњо 
андешањои муаллифро таќвият бахшида­
анд. Образњои мусбати офаридаи Њаким 
Фирдавсї, ки дар заминаи ривояту таъ­
рихнигории ниёгонамон эљод шудаанд, 
дар вуљуди њар як хонанда њисси ифтихору 
ватандўстї, љасорату мардонагиро так­
мил медињанд. «Шоњнома» бузургтарин 
асари ватандўстї ва ифтихори ватандорї 
мебошад, ки моро барои боз њам бештар 
дўст доштани Ватан ва њифзи марзу буми 
он њидоят мекунад. Ба таъбири А. Абдул­
лоев, «Ин асар кохи бузург ва муљассамаи 
азими ниёгон буд ва њаст. Аз ин рўст, ки 
онро халќ пазируфта, наку дошта омад 
ва њамеша ќадррасї хоњад кард. Њама чиз 
дигаргун мешавад ва даргузар аст, лекин 
китоб, хусусан, чун «Шоњнома» барин 
асарњо њамон хел, ки буданд, мемонанд. 
Ин гуна асарњо бузургии халќ, миллат ва 
Ватанро намоиш медињанд ва азиз медо­
ранд».

Хулоса
Мусаллам аст, ки дар замони љањони­

шавї масъалаи омўзиши осори безаволи 
ниёгон ањаммияти бештар пайдо карда­
аст, ки дар ин миён наќши «Шоњнома» 
бузургу муассир мебошад. Аз ин љост, ки 
ин китоб ба тамоми хонадони кишвар 
таќдим гардид, то онњо аз ќањрамониву 
диловарї ва ватандўстии гузаштагони 
хеш ба таври фарогир огањї ёбанд. Дар 
зимн, на њама неруи омўзиш ва дарку 
фањмиши онро доранд. Бинобар ин, асари 
муњаќќиќ Ањмад Абдуллоев «Абулќосими 
Фирдавсї» аз муњимтарин очеркњои ил­
мии адабї дар шинохти Њакими Тўс ва 
маърифати «Шоњнома» ба њисоб меравад. 
Зарур аст, ки китоби мазкур ба тамоми 
муассисањои таълимї дастрас карда ша­
вад, то хонандагону донишљўён аз рўзгори 
шоир бархўрдор ва ба таври муассиру 
љолиб аз муњтавои достонњои «Шоњнома» 
бањравар шаванд. Инчунин, ба тамоми 
китобхонањои кишвар расонида шавад, 
то њамагон ба он дастрасї дошта бошанд. 
Агар аз рўйи он дарсу семинар ва курсњои 
махсус дар мактабњои олии кишвар ба роњ 
монда шавад, манфиатманд хоњад буд. 

Пайдост, ки дар адабиёти тољику форс 
кам касоне дорем, ки бо унвони «њаким» 
ном бурда шаванд, зеро дар луѓатњои 
маънии он доно, донишманд, соњиби 
њикмат, олим, файласуф маънидод шуда­
аст. Барои дарки «Шоњнома» аз хонанда 
дониши фароху љањонбинии васеъ таќозо 
карда мешавад. Аз ин рў, ба омўзишу 
тањќиќи «Шоњнома» бояд муњаќќиќону 
адабиётшиносон таваљљуњи бештар зоњир 
намуда, дар заминаи он пажуњишњои 
бунёдї анљом дињанд, то мароми Њаким 
Фирдавсї ба тамоми ањли љомеа ба таври 
амиќ фањмонида шавад.

Бешубња, асари адабиётшиноси варзи­
да Ањмад Абдуллоев «Абулќосими Фир­
давсї» (очерки илмии адабї) муњимтарин 
пажуњиш дар шинохти Њакими Тўс ва 
«Шоњнома»-и ў буда, омўзиши он барои 
њамагон муфиду муассиру омўзанда мебо­
шад.

Эњсон САФАРЗОДА,
номзади илми филология,
Насриддин ОХУНЗОДА,
номзади илми филология

РОЊНАМО
Росткорон баландном шаванд,
Каљравон нимпухта хом шаванд.

Рукниддини Авњадї 

10 нафар омўзгор ва донишљўи ДТТ ба номи академик М. С. Осимї дар Озмуни љумњуриявии «Илм – фурўѓи маърифат» соњиби љойњои намоён шуданд.

    ТАЌРИЗТАЌРИЗ

Кохи бузург ва муљассамаи азими ниёгон



9«Омўзгор»
№46, 12 ноябри

соли 2025 9«Омўзгор»
№46, 12 ноябри

соли 2025 9МЕТОДИКА
Якдилу якљињату якрў бош
В-аз дурўёни љањон яксў бош!

Абдурањмони Љомї 

Бахшида ба љашни 35-солагии Истиќлоли давлатї дар шањри Бохтар сохтмони 17 корхонаю коргоњи истењсолї ба наќша гирифта шудааст.

Маљмуи китобњои насли 
нав аз китоби дарсї, тавсияњои 
методї барои омўзгор, вараќаи 
арзёбї, дафтари кори хонанда, 
барномаи таълимии фан ибо­
рат аст. Инчунин, барои рушди 
салоњиятњои фаннї ва омода 
намудани наќшањои таќвимї 
«Барномаи таълимии фанни за­
бони тољикї» тањия шудааст, 
ки боиси дастгирї мебошад. 
Дар ин матлаб намунаи ме­
тодикаи таълими баргузории 
машѓулиятњоро аз фанни «За­
бони тољикї» дар мисоли як 
мавзуъ («Тавсифи шахс») пеш­
нињоди шумо мегардонем. 

Барои таълими мавзуи «Тав­
сифи шахс» мувофиќи барно­
маи таълимии фан (2024) 7 соат 
(аз ин миќдор 5 соат ба таъ­
лими мавзуъ ва 2 соати дига­
ри он барои арзёбї ва ислоњи 
ѓалатњо) људо шудааст. Бояд 
ќайд намуд, ки дар њар як фас­
ли китоб 2 соат барои арзёбї 
ва ислоњи ѓалатњо мављуд аст, 
ки омўзгор фаъолияти хонан­
дагонро дар иљрои супоришњо 
арзёбї намуда, пас аз гузашта­
ни мавзуъ як соати дигар кор бо 
ѓалатњоро ба роњ мемонад. Ра­
виши омўзиши китобњои насли 
нав љолиб буда, таълими њар як 
мавзуъ дар 5 марњала, аз љумла, 
кўшиш мекунем, мушоњида ме­
кунем, хулоса мекунем, татбиќ 
мекунем ва мулоњиза мекунем 
ба наќша гирифта шудааст.

Китобњои дарсии насли нав 
тибќи риояи талаботи муно­
сибати босалоњият ба таълим, 
аз љумла, салоњиятњои асосї, 
њамкорї, рушди тафаккури 
интиќодї, муошират ва эљод­
корї ва роњњои њалли масъа­
лањо омода карда шудаанд. 
Китобњои дарсии насли нав аз 
китобњои пешина бо фарогирии 
мавзуъњо ва хусусиятњо фарќ 
мекунанд, аз љумла, супоришњо 
тариќи инфиродї иљро гар­
дида, то анљоми дарс омўзгор 
њамчун роњбалад супоришњоро 
назорат намуда, дар омўзиши 
мавзуи баррасишаванда руш­
ди њамаљонибаи омўзиши хо­
нандагонро арзёбї мекунад. 
Ба таври намуна, наќшаи як­
соатаи дарсиро барои омўз­
горони фанни забони тољикї 
пешнињод менамоем. Ин наќша 
тавсиявї буда, омўзгорон мета­
вонанд дар наќшањои яксоатаи 
дарсии худ таѓйиру иловањо во­
рид намоянд. 

Наќшаи яксоатаи дарсї аз 
фанни забони тољикї барои 

хонандагони синфи 5 (дар асоси 
китобњои насли нав)

Мавзуъ: Тавсифи шахс. Тав­
сифи нишонањои зоњирї. Тав­
сифи нишонањои ботинї.

Натиљањои омўзиш:
Дониш: хонандагон медо­

нанд, ки шахсро аз рўйи нишо­
наву хислатњояшон тавсиф ме­
кунанд;

– шахсро бо истифода аз си­
фатњои (калимањои тавсифї) ба 
воситаи монандкунї (ташбењ) 
тавсиф мекунанд.

Мањорат: хонандагон мета­
вонанд:

– тавсифи шахсро дар матн 
пайдо кунанд;

– муайян кунанд, ки чї тав­
сиф шудааст;

– муайян кунанд, ки тавсиф 
ба кадом роњ сурат мегирад;

– дараљаи баланди тавсифро 
муайян кунанд.

Фањмиш: хонандагон ме­
фањманд:

– тавсиф бо маќсади муайян 
навишта мешавад;

– тавсифи мукаммал бо ис­
тифодаи зиёди нишона ва хис­
латњои шахсї сурат мегирад.

Салоњият: рушди салоњияти 
иртиботї (коммуникативї).

Салоњиятњо:
– риоя намудани нишонањои 

тавсиф;
– фарќ намудани нишона­

њои ботинї ва зоњирї;
– истифодои калимањои тав­

сифї ва монандкунї њангоми 
тавсифи шахс.

Зерсалоњият: тавсифи шахс.
Маводи таълим: китоби 

дарсї, дафтари кори хонанда, 
тавсияњои методї барои омўз­
гор, расмњо.

Равиши дарс:
– риояи ќоидањои салом;
– бањисобгирии давомоти 

хонандагон;
– ба дарс омода намудани 

хонандагон.
Ангезиши зењн: Саволу ља­

воб оид ба мавзуи гузашта су­
рат мегирад. Мавзуи гузаштаро 
бо мавзуи нав алоќаманд наму­
да, хонандагон бо мавзуи нав 
тариќи проблемагузорї шинос 
мешаванд.

Гузориши масъала: Хонан­
дагон дар озмуни шањрии «Рас­
соми бењтарин» бояд иштирок 
намоянд. Барои тасвири шахс, 
инчунин, монандкунї чї кор 
бояд кунанд?

Супориши №1. Омўзгор аз 
хонандагон хоњиш мекунад, 
ки матни «Холаи Зулайхо»-ро 
хонда, дар дафтарњои корї дар 
зери калимањое, ки барои тав­
сифи шахс зарур аст, хат ка­
шанд (хонандагон 4-5 даќиќа 
матнро хонда, супоришро иљро 
мекунанд).

Дар ин супориш хонандагон 
меомўзанд, ки шахсро чї тавр 
тавсиф мекунанд ва кўшиш ме­
кунанд донанд, ки барои тавси­

фи шахс кадом сифатњо муњим 
аст.

Супориши №2. Пас аз иљрои 
супориши №1 кори дунафара 
анљом дода мешавад. Хонанда­
гон кори њамдигарро муќоиса 
мекунанд. Онњо калимањоеро, 
ки ба зерашон хат кашидаанд, 
ба доира гирифта, дар зери 
калимањое, ки гуногун иљро 
кардаанд, хатти мављдор мека­
шанд.

Супориши №3. Дар ин машќ 
сабаби нишон надодани кали­
мањои тавсифиро баррасї на­
муда, сабабњоро љустуљў меку­
нанд.

Супориши №4. Дар ин љо 
омўзгор шакли дурустро хон­
да, хонандагон кори хешро 
муќоиса ва арзёбї мекунанд. 
Матни худро муќоиса намуда, 
ѓалатњоро бо ранги сурх ишора 
менамоянд.

Супориши №5. Дар ин љо 
хонандагон баррасї мекунанд: 
ба чї мушкилињо рў ба рў шуда­
анд, њангоми иљрои супоришњо 
барояшон чї душвор буд; оё 
сабаби нодуруст интихоб на­
мудани калимањои тавсифиро 
муайян карда тавонистанд? Пас 
аз ислоњи ѓалатњо, хонандагон 
калимањоеро, ки барои тавси­
фи шахс лозиманд, менависанд. 
Таъкид кунед, ки ба хотир 
гиранд: барои тавсифи шахс 
сифатњои зоњирї ва ботинї 
муњиманд.

Супориши №6. Хонандагон 
аз рўйи мушкилоте, ки њангоми 
тањияи супоришњо рух дод, са­
воле тањия мекунанд, ки фаро­
гири мавзуи омўзишї бошад. 
Пурсед, ки аз омўзиши ин мав­
зуъ чиро донистан мехоњанд? 
Пас аз муњокимаронињо хонан­
дагон ба тањияи саволи асосї 
– «Дар тавсифи шахс чї муњим 
аст?» машѓул мешаванд. 

Дар ќисмати охири фасли 
дарси якум дар љадвал кори 
хонанда ва омўзгорро тањия 
мекунанд. Яъне, дар ин дарс 
хонандагон ва омўзгор чї кор­
њоро анљом доданд. Пас аз 
муњокимаронии гурўњї љавоби 
худро муаррифї мекунанд. 
Инчунин, љадвали тартибдо­

даашонро бо љадвали дуруст 
муќоиса мекунанд.

Бояд ќайд намуд, ки хонан­
дагон аксари супоришњоро пас 
аз иљрои масъала ба шакли ду­
русти супориш ќиёс намуда, 
корашонро арзёбї ва ислоњ 
мекунанд, ки ин натиљаи хуб 
медињад.

Љамъбасти дарс: назорат 
кардани иљрои супоришњо дар 
дафтари хонандагон. Инчунин, 
аз 5-6 нафар мепурсад, ки ба­
рои тавсифи шахс чї муњим аст. 
Дар марњалаи кўшиш мекунем 
хонандагон ба ѓалатњо рў ба рў 
мешаванд, аммо дар ќисматњои 
баъдина онњоро ислоњ меку­
нанд.

Бањогузорї: Омўзгор ин­
тихобан ба 5-6 нафар хонан­
да бањо мемонад. Бояд бањои 
рўзнома ба журнали синфї му­
вофиќ бошад. 

Супориши вазифаи хонагї: 
Супориши №7-ро дар хона мус­
таќилона иљро мекунанд. Супо­
риш ба таври инфиродї буда, 
дар дафтари корї иљро меша­
вад (Китоби дарсї, фасли 10, 
сањ.77).

Тавсияњо:
– барои њар фасл дар шакли 

умумї дониш, мањорат, фањ­
миш, салоњият ва зерсалоњият 
муайян мешавад. Дарси баъди­
на, агар марњалаи «Мушоњида 
мекунем» бошад, аз супориши 
вазифаи хонагї оѓоз мегардад;

– вазифаи хонагї барои хо­
нандагон (Супориши №7) дода 
мешавад, ки онро ба таври ин­
фиродї иљро мекунанд;

– асосан барои њар як мар­
њала (кўшиш мекунем, мушо­
њида мекунем, хулоса мекунем, 
татбиќ мекунем, мулоњиза ме­
кунем) тибќи барномаи таъ­
лимї як соат муайян шудааст. 
Баъзе њолатњое мешаванд, ки 
ваќти дарс барои иљрои супо­
ришњо камї мекунад, аз ин 
рў, дар дарси оянда пайдар­
пай иљро намудани супоришњо 
шарт аст. Бо вуљуди ин, барои 
дар як соат ба охир расондани 
як марњала шитоб њам накунед, 
чунки дар марњалањои баъдина 
супоришњо камтар буда, мав­

зуъро пурра ба хонандагон ме­
гузаред;

– кўшиш кунед, ки шумо дар 
дарс њамчун роњбалад бошед. 
Супоришро хонандагон хо­
нанд, аз 2-3 нафари дигар иљрои 
супоришро пурсед. Бовар њосил 
намоед, ки хонандагон матни 
иљрои супоришро фањмиданд;

– ваќти асосї барои лањ­
зањои дарс муайян нашудааст. 
Кўшиш намоед, ки ваќти зиёд­
ро ба иљрои супоришњо људо 
намуда, хонандагон фаъол бо­
шанд;

– иљрои супоришњои њар як 
хонандаро назорат карда, ба­
рои иљрои босифати машќ тав­
сияњо дињед;

– тавсияњои методиро чун 
роњнамо истифода намоед. Иљ­
рои супоришњоро ба кори хо­
нандагон муќоиса ва шакли 
дурусти супоришњоро бо онњо 
муњокима намоед;

– фаъолияти њар як хонанда­
ро дар дарс арзёбї кардан хуб 
аст, аммо дар ин усули омўзиш 
барои арзёбии њар як фасл як 
соат муайян шудааст. Аз ин рў, 
омўзгорро зарур аст, ки аз рўйи 
иљрои супоришњо кори хонан­
дагонро дар анљоми фасл тибќи 
вараќаи арзёбї бањогузорї на­
мояд;

– пурсиши вазифаи хонаги­
ро ба таври муњокима баррасї 
карда, барои ворид шудан ба 
марњалаи баъдина аз он исти­
фода баред;

– пас аз анљоми њар як дарс 
нуктаи назари хонандагонро 
дар бораи мушкилињои ин мар­
њала пурсед;

– иљрои матни супоришро 
ба њаёти хонандагон мувофиќ 
гардонед. Масалан, ба холаи 
Зулайхо модари кї ва ё кадо­
ме аз занњои њамсояи шумо 
монандї дорад? Ё шумо ягон 
филмро тамошо кардаед, ки ба 
холаи Зулайхо монандї дошта 
бошад? Њамин гуна мисолњоро 
љињати рушди тафаккури ин­
тиќодии хонандагон овардан 
мумкин аст.

– хонандагон то анљоми ин 
марњала ба маќсадњои зерин 
бояд ноил гарданд:

– зарурати омўзиши тавси­
фи шахсро дарк кунанд;

– супориши мушкилро мус­
таќилона иљро кунанд; 

– ба таври муќоиса супо­
ришњоро иљро кунанд;

– масъалањои муњимми во­
ќеиро дар дарки нишонањои 
тавсифї муайян намоянд;

– фикри худро озодона ва бо 
асосњои илмї баён кунанд.

Шањбоз РУСТАМШОЗОДА, 
директори филиали Донишкадаи 

љумњуриявии такмили ихтисос 
ва бозомўзии кормандони соњаи 

маориф дар шањри Кўлоб

    ТАДРИСТАДРИС

Математикаро чї тавр бояд омўхт?

Тавре маълум аст, аз љониби Вазорати маориф ва илми 
Љумњурии Тољикистон дар самти тањияи китобњои дарсї корњои 
зиёде амалї гардидаанд. Дар ин росто, китобњои «Забони 
тољикї» ва «Математика» барои синфи 5 тибќи талаботи 
муносибати босалоњият ба таълим тањия шуда, айни замон 
дар муассисањои тањсилоти умумї мавриди истифода ќарор 
гирифтаанд. 

Математикаро шоњи фанњо, ариф­
метикаро бошад, шоњи математика 
мегўянд. Он дар њама соњањо, аз љумла, 
дар њаёти њаррўза ба кор меравад. Ба­
рои омўзиши њамаљонибаи математи­
ка њамчун омўзгори собиќадор, чанд 
тавсия медињам.

Барои ин фанро омўхтан, пеш аз 
њама, бояд шахс шавќи беандоза дошта 
бошад, зеро омўзиши ин фан аз завќи 
инсон ба он оѓоз мегардад. Сипас до­
нистан ва шуморидани ададњо шуруъ 

гардида, то аз худ намудани љадвали 
зарб њамчун тањкурсї идома меёбад.

Дар њамаи маврид бояд ба чунин 
омилњо таваљљуњ зоњир намуд: азхуд­
кунии ќоидањо, формулањо, табдилди­
њињо, хосиятњо, дуруст аниќ кардани 
шарти мисолу масъалањо.

Барои риёзидони хуб шудан, бояд 
мисли шашка ё шоњмотбоз 3-4 гашти 
ояндаро донистан шарт ва зарур аст.

Барои азхуд намудани фанни матема­
тика хонанда бояд аз зинањои ибтидої ба 

мањфилњои риёзї фаро гирифта шавад.
Технология ва љањонро раќамњо 

идора мекунанд. Шахсе, ки дар њаёт 
раќамњоро дуруст истифода мебарад, 
кори ў бо математика ривољу равнаќ 
меёбад. Математикаро дар њаёт татбиќ 
карда тавонистани шахс зарур аст, 
ба монанди ёфтани дарозї, масоњат, 
њаљм, муодила, ќиматњои таќрибї, ис­

тифодабарии формулањо, айниятњо, 
теоремањо, аксиомањо ва ѓайра.

Хулоса, барои азхуд кардани мате­
матика шавќу раѓбати хонандаро бе­
дор кардан аз омўзгор мањорату мала­
каи баландро таќозо менамояд. 

Табаралї НУРОВ,
омўзгори математикаи 

МТМУ №12-и ноњияи Хуросон

Пањлуњои зиёди як дарсПањлуњои зиёди як дарс

Аз каљї хезад, њар љо халалест,
«Ростї-растї!» чї неку масалест.

Абдурањмони Љомї МАКТАБИ ОЛЇ

Соли 2026 дар Тољикистон Симпозиуми байналмилалии «Хутали ќадим- пойгоњи зуњури забони тољикї, тамаддуни бостонї ва ирфонии минтаќаи Осиёи Марказї» баргузор мешавад.

Рўзе, ки ба Донишкадаи давлатии 
фарњанг ва санъати Тољикистон ба номи 
Мирзо Турсунзода омадем, иди Мењр­
гонро таљлил менамуданд. Устодону 
донишљўён аллакай барои оростани 
мизњои пур аз нуќлу наво – табаќњои пур 
аз гандум, меваљоту сабзиљот, шири­
нињову дигар анвои хўрданї, ки њама 
рамзи Мењргонро ифода мекарданд, 
машѓул буданд. Гирду атроф њама то­
заву озода, дарахтон ва гулу буттањо бо 
њавсалаи том ороиш дода шуда, чашми 
бинандаро мерабуд. Хуллас, атрофи 
муассиса баракати ќудуми Мењргонро 
бозгўї менамуд. 

Ректори донишкада, номзади илми 
филология Назарзода Мањмуд Мир­
зо бо муовинонаш тарњи баргузории 
њамоишро мекашиданд. Њар кас вобас­
та ба мањорату ќобилияташ супориш 
гирифт. Бо роњбари муассиса дар хусуси 
фаъолияти донишкада суњбат оростем. 
Мавсуф зикр кард, ки то соли 2022 дар 
донишкада тарзи ќабули имтињонњо 
танњо дар ду шакл – тестї ва эљодї ба 
роњ монда шуда буд. Дар ин раванди 
таълим аз ќабили мутобиќат накар­
дани фанњои таълимї ба имтињони 
тестї, омода накардани саволномањои 
тестї ва ѓайра мушкилињоро ба миён 
овард. – Бинобар ин,-гуфт ў,-ба макту­
би Вазорати маориф ва илми Љумњурии 
Тољикистон љињати ба роњ монда­
ни имтињонњои нињої, тибќи моддаи 
79-и Низомномаи низоми кредитии 
тањсилот дар муассисањои тањсилоти 
олии касбии Љумњурии Тољикистон, во­
баста ба талаботи барномаи таълимии 
фан ва хусусиятњои касбии ихтисоси 
муассисаи тањсилоти олии касбї дар 
шаклњои шифоњї, хаттї, тестї ва омех­
та (бо исифода аз технологияи иттило­
отии замонавї ё дар шакли анъанавї) 
роњандозї гардид. 

Бо тавсияи ректор бо муовини ў 
оид ба таълим Фарњод Махсудзода, 
Ќобилљон Саидов-декани факултети 

фарњангшиносї, Њисомиддин Набиев-
сардори раёсати таълим, Лутфулло Ниё­
зов-декани факултети журналистикаи те­
левизион ва радиошунавонї, Ќудратзода 
Синои Абуалї-сармуњаррири маљаллаи 
илмии «Фарњанг ва санъат», Абдулњаким 
Мисвалиев-маъмури хобгоњ ва дигар 
шахсони масъул суњбат ороста, якчанд 
аудиторияи таълимї ва синфхонањои 
озмоишгоњї, устохонаи таъмири асбоб­
њои мусиќиро аз назар гузарондем. 

Суњбатамон бо муовини ректор Ф. 
Махсудзода доир ба раванди таълим 
дар муассиса, фаъолияти Шурои оли­
мон, давомоти шогирдон љараён ги­
рифт. Мавсуф гуфт, шуруи машѓулиятњо 
дар донишкада чун дигар муассисањои 
тањсилоти олии касбї ваќти муайян 
надорад, зеро аксар дарсњо ба таври 
инфиродї сурат мегиранд. Дар баъзе 
факултетњо, фарз кардем, факултети 
актёрї як нафар устод метавонад танњо 
бо як ё ду-се шогирд нозукињои мањорату 
касби интихобкардаи ўро омўзонад. 
Ё дар факултети санъати театрї ва ре­
жиссура низ машѓулиятњо ба њамин тарз 
баргузор мешаванд. 

Имрўз дар шаш факултети до­
нишкада – мусиќї-омўзгорї, санъа­
ти театрї ва режиссура, китобдорї ва 
иттилоотшиносї, журналистикаи теле­
визион ва радио, фарњангшиносї, санъ­

ати мусиќии мардумї ба таври рўзона 
ва фосилавї 1382 нафар тањсил доранд. 
Сатњи сифати таълим барои мутобиќ 
намудани низоми тањсилот ба низоми 
кредитии аврупої ва дар ин замина, 
омода намудани мутахассисони вар­
зида ва дорои малакаи касбї, њунарї 
вобастагї дорад. Мутаассифона, сатњу 
сифати тањсилот дар соли љорї дар 
бахши рўзона 20,4 фоиз ва дар бахши 
фосилавї бошад, 39,9 фисадро ташкил 
намуд. Дар баробари ин, нарасида­
ни асбобњои мусиќї, китобњои дарсии 
тахассусї, озмоишгоњњои тахассусї ва 
умумитаълимї омили дигари паст гар­
дидани сатњу сифати таълим гардида­
аст. 

Ба иттилои муовини ректор, азхуд 
намудани фанњои таълимї дар соли 
љорї дар бахши рўзона 94 фисадро таш­
кил додааст. 

Њамроњи устодон ба толори Мар­
кази тестї ва хидматрасонии техникии 
донишкада ворид гардида, ба тарзи 
фаъолияти он ошно гардидем. Ба мо 
иттилоъ доданд, ки дар ин марказ соли 
гузашта барномаи нав насб намуданд, 
ки њангоми имтињонсупорї корро хеле 
осон гардондааст. Ду синфхонаи ди­
гарро низ аз назар гузаронидем, ки бо 
46 компютер барои ќабули имтињонњои 
донишљўён омода гардидааст. 

– Дар баробари тайёр кардани му­
тахассисони соњањои мухталиф барои 
воситањои ахбори омма низ дар ин љо 
мутахассисони њирфаї тайёр карда 
мешаванд,-гуфт зимни шиносоии мо аз 
студияи сабти овоз ва наворбардорї де­
кани факултети журналистикаи телеви­
зион ва радиошунавонї Лутфулло Ни­
ёзов. Таљњизоти раќамии муосирро, ки 
мебинед ва таври хеле муназзам љойгир 
карда шудааст, студия онро соли 2021 
дар доираи Лоињаи грантии «Тайёр на­
мудани мутахассисони соњаи воситањои 
электронии ахбори омма дар шароити 
гузариш ба тањсилоти кредитї» ба даст 
овардааст. 

Устохонаи таъмири асбобњои му­
сиќї низ хеле хуб љињозонида шуда­
аст. Дар як гўша созњои миллии торї, 
дар гўшаи дигар созњои нафасї ва дар 
канори дигар созњои зарбї ба чашм 
мерасанд. Мудири устохона Саидаб­
рор Рањматов иттилоъ дод, ки инњо 
асбобњои таъмирталабанд. Донишкада 
чунин устохонаро ташкил намудааст, 
ки созњои мусиќии корношоямро таъ­
мир намоем. Ба ќавли ў, танњо дар да­
воми њамин сол бештар аз дањ асбоби 
мусиќї таъмир гардидааст, ки устодон 
ва шогирдон дар машѓулиятњои амалї 
аз онњо истифода мебаранд. 

Ф. Махсудзода гуфт, айни замон 
донишкада бо шаст донишгоњу дониш­
кадањои кишварњои хориљи дуру наз­
дик, аз љумла, Федератсияи Россия, 
Љумњурии Халќии Хитой, љумњурињои 
Беларус, Озарбойљон, Ќазоќистон, Ўз­
бекистон, Афѓонистон, Арманистон ва 
Словакия созишномањои њамкорї ба 
имзо расонидааст. 

Зикр кардан бамаврид аст, ки фаъ­
олияти Донишкадаи давлатии фарњанг 
ва санъати Тољикистон ба номи Мирзо 
Турсунзода серпањлу буда, њайати усто­
дону профессорони он кўшишу зањ­
матњои хешро ба он равона мекунанд, 
ки шогирдон пас аз хатм њамчун му­
тахассиси варзида дар рушди соњањои 
фарњангу санъат хидмати арзанда на­
моянд. 

Њотами ЊОМИД, 
«Омўзгор» 

    ФАЪОЛИЯТФАЪОЛИЯТ

Донишкадаи давлатии фарњанг ва 
санъати Тољикистон ба номи Мирзо Тур­
сунзода мутахассисони гуногуни соњаи 
санъат – актёрњо, мутрибон, њофизон, 
тањиягарони театрњои халќї, роњбари 
дастањои раќсї, библиографу китоб­
хонашиносон, омўзгорони мактабњои 
мусиќї ва ѓайраро тайёр мекунад. 

Парки технологии Дониш­
гоњи миллии Тољикистон яке аз 
сохторњои муњим ба њисоб раф­
та, фаъолияти худро ба муто­
биќсозии раванди таълим ба 
талаботи бозор ва таќвияти 
донишњои амалии донишљўён ра­
вона кардааст. Дар натиљаи 
дастгирињои пайвастаи раёсати 
Донишгоњи миллии Тољикистон 
ва талошњои њайати кормандон, 
фаъолияти парк дар солњои охир 
дар самтњои илмї-истењсолї ва 
тавсеаи њамкорињо ба дастовард­
њои назаррас ноил гардидааст.

Дар ин хусус бо директори он 
Умед Муродзода суњбат анљом 
додем.

– Бо пешнињоди Президенти 
Љумњурии Тољикистон, Пеш-
вои миллат муњтарам Эмомалї 
Рањмон солњои 2025-2030 «Сол
њои рушди иќтисоди раќамї ва 
инноватсия» эълон гардид. Дар ин 
самт дар Парки технологии ДМТ 
чї тадбирњо андешида шудааст?

– Иќдоми навбатии Роњбари 
давлат вобаста ба эълони «Сол­
њои рушди иќтисоди раќамї ва 
инноватсия» марњалаи наверо дар 
фаъолияти тамоми муассисањои 
инноватсионї, аз љумла, Парки 
технологии Донишгоњи миллии 
Тољикистон оѓоз бахшид. Дар 
парк дар ин раванд бо маќсади 
омўзиш, тањлил ва пешнињоди 

таклифњои мушаххас вобаста ба 
таъкидњои Пешвои миллат, ки 
зимни Паёми солонаашон ба Маљ­
лиси Олии Љумњурии Тољикистон 
ироа доштанд, аз аввалинњо шуда, 
озмуни маќолаи бењтаринро тањти 
унвони «Иќтисоди раќамї ва ин­
новатсия: роњи Тољикистон ба 
ояндаи дурахшон» баргузор на­
муд. Дар озмун шумораи зиёди 
донишљўён ва муњаќќиќони љавон 
аз гўшаву канори кишвар бо 
пешнињоди идеяњои инноватсионї 
иштирок карданд. 

– Донишњои назарияви до
нишљўён чї тавр дар амал татбиќ 
карда мешавад?

– Њадафи мо пайвастани илм 
бо истењсолот ва мутобиќсозии 
раванди таълим ба талаботи за­
мони муосир аст. Шароити му­
соид барои таќвияти донишњои 
амалии донишљўён фароњам 
оварда шудааст. Машѓулиятњои 
амалї ва дарсњои намунавї ба­
рои донишљўёни факултетњои 
химия ва фарматсевтї дар пой­
гоњњои парк мунтазам баргу­
зор мешаванд. Дар ин дарсњо 
донишљўён бо шартњои асосии 
ташкили истењсоли саноатии 
дору, назорати сифат дар асо­
си стандартњои байналмилалї 
(GMP), бастабандї, сертифи­

катсия ва нигоњдории маводи 
доруворї шинос шуда, таљрибаи 
амалї мегиранд. 

– Яке аз масъалањои муњим 
љалби наврасону љавонон ба их-
тироъкорию навоварї мањсуб ме-
ёбад. Дар ин масъала кадом корњо 
амалї мешаванд?

– Љалби насли наврасу љавон 
ба ихтироъкорї яке аз масъалањои 
муњимми фаъолият ба њисоб ме­
равад. Вобаста ба ин, аз љониби 
роњбарияти парки технологї ња­
масола озмуни умумидонишго­
њии «Ихтироъкорони ояндасоз» 
ташкилу баргузор карда ме­
шавад. Дар ин озмун шумораи 
зиёди хонандагони литсейи ра­
вияи табиию риёзї, донишљўён, 
магистрантону докторантон ва 
устодону омўзгорони донишгоњ 
ширкат намуда, ихтироот ва на­
тиљаи фаъолияти илмї-тадќи­
ќотии худро пешнињод менамо­
янд. Танњо соли гузашта зиёда 
аз 30 нафар бо ихтирооти худ 
дар ин озмун ширкат варзиданд 
ва бењтаринњо ќадрдонї гарди­
данд. 

– Дар заминаи пойгоњњои ис
тењсолї кадом хатњои нави тех
нологї ба роњ монда шудаанд? 

– Дар натиљаи бењтар гар­
дидани иќтидори моддию тех­
никї, дар заминаи Пойгоњи до­
русозї хати нави истењсолиро ба 
роњ мондем. Ин хат истењсоли 
саноатии мањсулоти химияи 
шустушўї (собунњои моеъ) ва 
мањсулоти ороишї (собунњои 
ороишї-пешгирикунанда)-ро 
фаро мегирад. Барои таќвияти 
раванди таълимї-таљрибаомўзии 
донишљўёни ихтисосњои фармат­
севтї ва кимиёвї мусоидат ме­
кунад. Њамзамон, барои тањќиќ 
ва тањияи маводи нав дар асоси 
ашёи хоми мањаллї ва ба бозори 
истеъмолї баровардани номгўи 
мањсулоти ниёзи мардум такони 
љиддї мебахшад. 

Бо маќсади мусоидат дар 
касбомўзии љавонон маркази дў­
зандагї фаъолият мекунад, ки 
дар он донишљўдухтарон ба тав­
ри ройгон ба омўзиши нозукињои 
мањорати дўзандагї љалб карда 
мешаванд. 

– Ташаккур барои суњбат.
– Саломат бошед.

Мусоњиб 
Шукрона ХЎЉАМЌУЛОВА,

рўзноманигор

    МУСОЊИБАМУСОЊИБА

Вусъати фаъолияти Парки технологии ДМТ

ДДФСТ: таваљљуњ ба омода намудани мутахассисони варзида

Рост љў, рост нигар, рост гузин,
Рост гў, рост шунав, рост нишин!

Абдурањмони Љомї ФАНЊОИ ДАЌИЌ

Байни Тољикистон ва Арабистони Саудї дар соњаи тарбияи љисмонї ва варзиш барномаи њамкорї ба имзо расид.

Масъалањои химиявї

(Идома аз шуморањои гузашта)

153. Ба 250 г мањлули нитрати ка-
лийи 20-фоиза 375 г обро илова кар-
данд. Њиссаи массаи (бо %) намакро дар 
мањлули њосилшуда њисоб кунед. 

Њал: Барои њалли ин масъала аз фор­
мулае истифода мебарем, ки онро «ба 
мањлул илова кардани њалкунанда» ме­
номанд ва он чунин намуд дорад: 

m
1
 ∙ ω%

1
 + m

2
 ∙ 0% = m

3
 ∙ ω%

3
Дар ин љо «m

1
» масссаи мањлули 

аввала аст ва «ω%
1
» њиссаи массаи 

моддаи њалшуда дар ин мањлул, «m
2
» 

массаи њалкунанда (об)-и ба мањлул 
њамроњкардашуда ва њиссаи массаи он 
њамеша ба 0% баробар аст, чунки мод­
даи њалшуда надорад ва «m

3
» ин њосили 

љамъи массањои мањлули аввала ва 
њалкунандаи иловакардашуда мебошад 
(m

3
 = m

1
 + m

2
) ва «ω%

3
 « ин њиссаи массаи 

моддаи њалшуда дар мањлули баъди ило­
ва намудани њалкунанда њосилшударо 
ифода менамояд. Аз маълумоти боло 
истифода бурда, воњидњоро дар љояшон 
монда, масъаларо њал менамоем:

250 ∙ 20 + 375 ∙ 0 = (250 + 375) ∙ х;
5000 + 0 = 625х;

х = 5000
625

 = 8% 
Љавоб: 8%

154. Ба 120 г мањлули 5-фоизаи кис-

лотаи хлорид 30 г об 
илова намуданд. Њиссаи 
массаи кислотаро (бо%) 
дар мањлули њосилшуда 
њисоб кунед. 

Њал: Барои њалли ин 
масъала аз формулае 
истифода мебарем, ки 
онро «ба мањлул илова 
кардани њалкунанда» 
меноманд ва он чунин 
намуд дорад: 

m
1
 ∙ ω%

1
 + m

2
 ∙ 0%= 

m
3
 ∙ ω%

3
Дар ин љо «m

1
» массаи мањлули ав­

вала аст ва «ω%
1
» њиссаи массаи мод­

даи њалшуда дар ин мањлул, «m
2
» 

массаи њалкунанда (об)-и ба мањлул 
њамроњкардашуда ва њиссаи массаи он 
њамеша ба 0% баробар аст, чунки мод­
даи њалшуда надорад ва «m

3
» ин њосили 

љамъи массањои мањлули аввала ва 
њалкунандаи иловакардашуда мебошад 
(m

3
 = m

1
 + m

2
) ва «ω%

3
» ин њиссаи массаи 

моддаи њалшуда дар мањлули баъди ило­
ва намудани њалкунанда њосилшударо 
ифода менамояд. Аз маълумоти боло 
истифода бурда, воњидњоро дар љояшон 
монда, масъаларо њал менамоем:

120 ∙ 5 + 30 ∙ 0 = (120 + 30) ∙ х;
600 + 0 = 150х;
х = 600

150
 = 4% 

Љавоб: 4%
155. Ба 160 г мањлули нитрати нат

рийи њиссаи массааш 10-фоиза 240 г 
мањлули 20-фоизаи њамин намакро ило-
ва карданд. Њиссаи намакро дар мањлули 
њосилшуда (бо %) њисоб кунед.

Њал: Барои њалли ин масъала аз 
формулае истифода мебарем, ки онро 
«омехтакунии мањлулњои фоизашон гу­
ногун» меноманд ва он чунин намуд до­
рад:

m
1
 ∙ ω%

1
 + m

2
 ∙ ω%

2
 = m

3
 ∙ ω%

3
Дар инљо «m

1
» ва «m

2
» мувофиќан 

массаи мањлулњои аввала буда, «ω%
1
» 

ва «ω%
2
» њиссаи массаи моддаи њалшуда 

дар ин мањлулњо ва «m
3
» ин њосили 

љамъи массаи мањлулњо аввала буда 
(яъне m

3
 = m

1
 + m

2
), «ω%

3
 « ин њиссаи 

массаи моддаи њалшуда дар мањлули 
њосилшуда баъди омехта намуданро 
ифода менамояд. Аз маълумоти боло 
истифода бурда, воњидњоро дар љояшон 
монда, масъаларо њал менамоем:

160 ∙ 10 + 240 ∙ 20 = (160 + 240) ∙ х;
1600 + 4800 = 400х;
400х = 6400; 

х = 6400
400

 = 16%
Љавоб: 16 %

156. Њангоми буѓронии 500 г мањлули 
10-фоизаи сулфати натрий 200 г мањлул 
њосил шуд. Њиссаи массаи намакро (бо 
%) дар мањлули њосилшуда њисоб кунед. 

Њал: Барои њалли ин масъала аз фор­
мулаи оддии истифода мебарем:

m
1
 ∙ ω%

1
 + m

2
 ∙ ω%

2
Дар ин љо «m

1
» массаи мањлули аввала 

(500г) аст ва «ω%
1
» њиссаи массаи моддаи 

њалшуда дар ин мањлул (10%), «m
2
» мас­

саи мањлули баъди буѓронї њосилшуда 
(200 г) аст ва «ω%

2
» ин њиссаи массаи мод­

даи њалшуда дар мањлули њосилшуда (х%) 
мебошад. Аз маълумоти боло истифода 
бурда, воњидњоро дар формула гузошта, 
масъаларо њал менамоем:

500 ∙ 10 = 200 ∙ х; 
5000 = 200х; 

х = 500
200

 500/200 = 25% -а мањлули њо-

силшуда
Љавоб: 25%

157. 100 г кристаллоњидрати CuSO
4
 ∙ 

5H
2
O дар 300 г об њал карда шуд. Њиссаи 

массаи сулфати миси беобро (бо %) дар 
мањлули њосилшуда њисоб кунед. 

Њал: Барои њалли ин массъала мо ав­
вал аз таркиби кристаллогидрат бояд на­
маки беобро ёбем, чунки њангоми дар об 
њал кардани кристаллогидрат оби тар­
киби он људо шуда, ба мањлул мегузарад 
ва моддаи њалшуда танњо намаки беоб 
ба њисоб меравад, вале бояд бидонем, 
ки массаи мањлул дар ин љо ба њосили 

љамъи массаи об ва кристаллогидрат ба­
робар аст: 

m
мањлул

 = 300 + 100 = 400 г мањлул. Ак­
нун массаи намаки беобро дар кристал­
логидрат њисоб мекунем:

100г – хг
CuSO

4
 ∙ 5H

2
O → CuSO

4
 + 5H

2
O х = 

= 100 ∙ 160
250

 = 64 г CuSO
4

250г – 160г
Бо истифода аз формулаи мањлулњо 

њиссаи массаи моддаи њалшударо меё­
бем:
ω%= 

m
њалшаванда

 ∙ 100%

m
мањлул

 = 64 ∙ 100%
400

 = 16%

Љавоб: 16%
158. Њангоми бухор кардани 60 г об 

аз мањлули 3-фоизаи хлориди натрий 
мањлули 5-фоиза њосил шуд. Массаи 
мањлули авваларо муайян намоед. 

Њал: Њангоми аз мањлул бухор на­
мудани об массаи он кам мегардад, 
яъне мо мањлули авваларо бо «х» 
ишорат намоем, онгоњ баъди бухор 
намудани 60 грамм об массаи мањлул 
ба «х – 60» баробар мегардад. Барои 
њалли ин масъала аз формулаи оддии 
m

1
 ∙ ω%

1
 = m

2
 ∙ ω%

2
 истифода мебарем.

Дар ин љо «m
1
» массаи мањлули ав­

вала (х г) аст ва «ω%
1
» њиссаи массаи 

моддаи њалшуда дар ин мањлул (3%), 
«m

2
» массаи мањлули баъди буѓронї 

њосилшуда (х – 60) аст ва «ω%
2
 « ин 

њиссаи массаи моддаи њалшуда дар 
мањлули њосилшуда (5%) мебошад. 
Аз маълумоти боло истифода бур­
да, воњидњоро дар формула гузошта, 
масъаларо њал менамоем:

3 ∙ х = (х – 60) ∙ 5; 
3х = 5х – 300; 
5х – 3х = 300;
2х = 300; 

х = 300
2

 = 150 г мањлули 3 фоиза.
Љавоб: 150 г

С. ШОДИЕВ, 
доктори PhD-и ДДТТ

ба номи Абуалї ибни Сино,
Љ. АЛИЕВ, 

донишљўи ДБССТ

    ЌОБИЛИЯТИ ЗЕЊНЇЌОБИЛИЯТИ ЗЕЊНЇ

ЊАЛЛИ МАСЪАЛАЊО ДОИР БА ОЛИМПИАДА
(Идома аз шуморањои гузашта)

Машѓулияти чилу панљум (синфи 7) 

593. Раќами 9-то нуњ пай дар пай навишта шуда­
анд: 9 9 9 9 9 9 9 9 9. Дар байни онњо баъзе аломатњои 
љамъ ё тарњро чунон гузоред, ки ифодаи њосилшуда 
ба 2025 баробар шавад. 

594. Росткунља бо ду порча ба 
чор росткунља таќсим карда шу­
дааст, ки масоњати сетои онњо 
мувофиќан ба 2 см2, 4 см2, 6 см2 
баробар мебошанд. Масоњати 
росткунљаро њисоб кунед.

595. Суммаи раќамњоро ёбед: 10999 – 999.
596. Кадомаш калон аст: 510 + 610 ё ки 710?
597. Чанд љуфти ададњои дураќамаи а ва b мав­

људанд, ки њосили зарби ab ададњои бо раќамњои 
якхела бошанд?

598. Барои љашн гулњои сафед ва гулобї – 400 
дона, гулњои гулобї ва сурх – 300 дона, гулњои са­
фед ва сурх – 440 дона бурида шуда буданд. Аз њар 
як навъ чандто гул бурида шудааст?

599. Ќимати bb-ро ёбед, агар ab = 729, bc = 5 ва ac 
= 9 бошад.

Њалли масъалањо ва нишондоди онњо
593. 999 + 999 + 9 + 9 + 9. Њал. Дар байни нуњњо 

аломати љамъро дар шакли зерин мегузорем: 999 + 
999 + 9 + 9 + 9. 

594. 24 см2. Њал. Азбаски росткунљањои болої та­
рафи умумї доранд ва масоњати росткунљаи якум 2 
маротиба калонтар аст, тарафи дуюми он низ 2 ма­
ротиба калонтар хоњад буд. Ба њамин монанд, тара­
фи дуюми росткунљаи поёнии росткунља аз тарафи 
росткунљаи болоии чап 3 маротиба калонтар аст, 
яъне, масоњати росткунљаи поёнии росткунља 6 ма­
ротиба аз масоњати росткунљаи болоии чап калон­
тар хоњад буд, яъне, ба 12 см2 баробар хоњад шуд. Аз 
ин рў, масоњати тамоми росткунља ба 2 + 4 + 6 + 12 
= 24 см2 баробар мешавад.

595. 8965 Њал. 10999 – (1000 – 1) = 10999 – (103 – 1) = 

10999 – 103 + 1 = 103 ∙ (10996 – 1) + 1 = 103 · 100...0 – 1  + 
					      =+⋅+⋅=

		                  1000 – 4
		              =+⋅+⋅=

−−−












910910

20

910

40
9999991099910

òîòîòî

9 + 9 + ... + 9 + 1 = 996 · 9 +1 = (1000 – 4) · 9 + 1 =  =+⋅+⋅=

	  996

= 1000 · 9 – 4 · 9 + 1 = 8965.
596. 710. Њал. 510 + 610 ˅ 710;
510

610 + 6
10

610 ˅ 7
10

610 ; 
5
6

 10 + 1 ˅  7
6

 10.

Азбаски 5
6

 10 < 1 аст, пас 5
6

 10 + 1 < 2 мешавад. 

Акнун  7
6

 10-ро табдил дода, пайдо мекунем:
 7
6

 10 =  6 – 1
6

 10 = 1 + 1
6

 10 ≥ 

Азбаски нобаробарии Бернулї (1 +х)n ≥ 1 + nx, 
дар ин љо x > – 1, n  N аст, пас њосил мекунем.

≥ 1 + 10 · 1
2

  > 2.

Бинобар ин, 5
10

610 + 1 < 2 < 7
10

610 шуда, 510 + 610 < 710 
мешавад.

597. Ѓоя: Бояд ададњои сераќама ва чораќамаеро, 
ки бо раќамњои якхела навишта шудаанд, дида ба­
ромад ва онњоро ба зарбкунандањо људо кард.

Нишондод: Ададњои сераќамае, ки бо раќамњои 
якхела навишта шудаанд, дида баромада шавад. 
Онњоро ба зарбкунандањо људо карда, тавассути 
санљиш њафт љуфт адади дураќама ёфта шавад.

Нишондод: Нишон дода шавад, ки ададњои чорра­
ќамае, ки бо раќамњои якхела навишта шудаанд, наме­
тавонанд њосили зарби ду адади дураќама бошанд.

Њал. Њосили зарби ду адади дураќамаи a ва b ме­
тавонад ё адади сераќама (масалан, њангоми a = 10, b 
= 10 њосили зарби ab = 100) ё ададњои чорраќама (ма­
салан, a = 99, b = 99 њосили зарби ab = 9801) бошад.

1) Фарз мекунем, ки њосили зарби a ∙ b адади 
сераќама бо раќамњои якхела бошад:

a ∙ b = nnn = n ∙ 1111 = n ∙ 3 ∙ 37, ки дар ин љо   
n - адади натуралї буда, аз 9 зиёд нест (n = 1, 2, 
3,...9). Адади 37 сода буда, яке аз зарбшавандањои 
аввал аст. Бо тарзи санљиш ќиматњои имконпазири  
n-ро муайян мекунем, ки онњо аз њафт љуфти адади 
дураќама таркиб ёфта, њосили зарбаи онњо адади 
сераќама бо раќамњои якхела мебошад. Яъне,

12 ∙ 37 = 444 (њангоми n = 4 будан); 
15 ∙ 37 = 555 (њангоми n = 5 будан);
18 ∙ 37 = 666 (њангоми n = 6 будан); 
21 ∙ 37 = 777 (њангоми n = 7 будан).
Барои ќимати n = 8 будан, ду варианти имконпа­

зир мављуд аст.
24 ∙ 37 = 888 (њангоми n = 8 будан); 
12 ∙ 74 = 444 (њангоми n = 8 будан);
27 ∙ 37 = 999 (њангоми n = 9 будан).
2) Акнун њосили зарбњои адади чорраќамаро ба 

ададњои дураќамаи a ва b, ки бо раќамњои якхела на­
вишта шудаанд, дида мебароем: 

a ∙ b = nnnn = n ∙ 1111 = n ∙ 11 ∙ 101 ки дар ин љо 
n - адади натуралї буда, аз 9 зиёд нест. Азбаски 101 
адади содаи сераќама аст, њосили зарби n ∙ 11 ∙ 101 
наметавонад њосили зарби ду адади дураќама бошад. 

Љавоб: 7 љуфт.
598. Њал. 
1) Њамаи гулњо: (400 + 300 + 440) : 2 = 570 дона;
2) Гули сурх: 570 – 400 = 170 дона;
3) Гули сафед: 440 – 170 = 270 дона;
4) Гули гулобї: 300 – 170 = 130 дона.
Љавоб: Барои љашн 270-то гули сафед, 130-то 

гули гулобї ва 170 дона гули сурх буридаанд.
599. 125 Њал. Азбаски a5 = 729 = 93 ва ac = 9 ё (ac)3 

ё ки a3c = 93 мебошад, пас a3c = ab ё ки b = 3c мешавад. 
Акнун bc = 5-ро ба намуди зерин табдил медињем: 

(bc)3 = 53; b = 3c = 125. 
Ќимати 3c-ро ба b иваз карда, пайдо мекунем: 

bb= 125.
Мамадљон МАЊКАМОВ, 

профессори кафедраи методикаи таълими мате­
матикаи ДДОТ ба номи Садриддин Айнї

Агар з-он, ки гўйї сухан, рост гўй,
Ба љуз ростї зевари он маљўй!

Абдурањмони Љомї ТЕХНОЛОГИЯ ВА ЗАМОН

Дар Иёлоти Муттањидаи Амрико Рўзњои фарњанги Тољикистон баргузор гардид. 

    ЊАМГИРОЊАМГИРО     МУЛОЊИЗАМУЛОЊИЗА

Хонандагон нисбат ба дарсњои назариявї 
бештар ба дарсњои амалї таваљљуњ зоњир мена­
моянд. Хусусан, барои инкишофи савияи дони­
ши математикии хонандагон ташкил ва баргузо­
рии дарсњои амалї бо истифодаи технологияњои 
муосир ва алоќаманд кардани он бо забонњои 
гуногуни барномасозї (аз љумла, забонњои бар­
номасозии Visual Basic, С++) наќши муњим ме­
бозад.

Барои баланд бардоштани савияи дониши 
математикии хонандагон ва барои пурсамар гу­
зарондани дарсњои амалї, омўзгор бо истифода 
аз технологогияњои муосир (аз ќабили компю­
тер, тахтаи электронї) ва алоќаманд кардани он 
бо забонњои гуногуни барномасозї (аз љумла, 
забонњои барномасозии Visual Basic, С++) исти­
фода мекунад. 

Гузориши масъала: Барои њалли мисолу 
масъалањое, ки дар поён оварда мешаванд, ав­
вал алгоритмро дар намуди матнї ва дар на­
муди блок-схемањо баъд барномаи онњоро дар 
забонњои барномасозии Visual Basic, С++ тар­
тиб медињем.

Масъалаи 1. Ќимати ифодаи зеринро њисоб 
кунед: y = x2 + 2x – 6

I. Алгоритми матнї 
Алг ифода 

II.
Блок-схема

1. Ибтидо
2. Дохилкунї x
3. Њисобкунии y = x2 + 
2x – 6
4. Чопи y 
5. Интињо

Ибтидо

x2 + 2x – 6

х 

у

Интињо

III. Барнома дар забони барномасозии Visual Basic:
Private Sub Command1_Click()
Dim x As Double, y As Double
x = Val(Text1.Text)
y = x ^ 2 + 2 * x - 6
Label3.Caption = y
End Sub
Private Sub Command2_Click()
End
End Sub

IV. Барнома дар забони барномасозии С++:
#include <iostream>
#include <cmath>
using namespace std;
int main()
{
double x, y;
cin >> x;
y = pow(x, 2)+ 2 * x – 6;
cout<<y;

 return 0;
}

Натиљаи масъалаи 1: дар забони Визуал Бей­
сик (Visual Basic)

 

Натиљаи масъалаи 1: дар забони С++

 

Масъалаи 2. (Масъалаи геометрї-масъала аз 
китоби «Абрамян») Тарафи квадрат a дода шу­
дааст. Периметри он p = 4a ёфта шавад.

I. Алгоритми матнї 
Алг ифода 

II. Алгоритми 
блок-схемавї

1. Ибтидо;
2. Дохилкунї a;
3. Њисобкунии  p = 4a; 
4. Чопи p; 
5. Интињо;

Ибтидо

x2 + 2x – 6

х 

у

Интињо

III. Барнома дар забони барномасозии Visual 
Basic: 

Private Sub Command1_Click()
Dim a As Double, p As Double
a = Val(Text1.Text)
p = 4 * a
Label3.Caption = p
End Sub
Private Sub Command2_Click()
End
End Sub
IV. Барнома дар забони барномасозии С++:
#include<iostream>
#include<cmath>
using namespace std;
int main()
{
double a, p;
cin >>a;
p = 4 * a ;
cout<<p<<endl;

return 0;
}

Натиљаи масъалаи 2: дар забони Визуал Бей­
сик (Visual Basic)

Натиљаи масъалаи 2: дар забони С++

 

Маводи мазкур барои ташкили дарсњои 
беруназсинфї ва мањфилњои фаннї пешбинї 
шудааст. 

Саидуллоњ МУЊУДДИНОВ,
омўзгори математика ва информатикаи 

муассисаи тањсилоти миёнаи умумии №6-и 
ноњияи Исмоили Сомонї

Рушду тавсеа пайдо намудани имконот боис шуд, ки 
њамарўза дастовард ва ихтирооти љадид дар соњањои мухта­
лиф манзур карда шаванд. Барои собит намудани рушду ин­
кишофи замони муосир ном бурдани интернет ва имконоти 
он басанда буда, далели шоистаи эътимод ва бењтар аз онро 
натавон пайдо намуд.

Интернетро, бидуни шак, метавон муъљизаи замон ном 
бурд, ки тавассути он садњо мушкилро њаллу фасл намуд, 
бо истифода аз имконоти он барои инкишофи љањонбинї, 
рушди малака, пайдо намудани мањорат, тавсеа додани до­
ниш, ѓановат бахшидани маълумот, азхуд намудани забон ва 
омўхтани садњо навъи илму дониш суд љуст. Дар баробари ин, 
пањлуњои мусбат ва нофеъ, љињатњои манфї ва зараровари бе­
шуморе дорад, ки дар зимни ворид шудан ба он андак ѓофилї 
метавонад паёмадњои мудњишу фалокатбор дошта бошад. Ба­
рои он ки мо тавонем аз имконоти интернет хубу босамар ис­
тифода барем, фаќат донистани технология ва роњњои ворид 
шудан ба он басанда набуда, омодагињои руњиву ахлоќї низ 
аз мо талаб карда мешавад, зеро то пайдо намудани сањифаи 
даркорї ва ё маводи зарурї мо ба чанд монеаи ахлоќиву рек­
ламавии диќќатљалбкунанда дучор меоем, ки аз онњо гузаштан 
на ба њар кас даст медињад. Хусусан, ба он наврасону љавонон, 
ки ахлоќашон дар марњалаи рушд ќарор дорад, аз ин вартањо 
гузаштан басе душвор аст. Агар ин наврасону љавонон омо­
дагии ќаблї надошта бошанд, њатман гирифтори ин домњо 
мешаванд, ки дар марњалањои баъдии зиндагї наметавонанд 
онро љуброн намоянд.

Аз ин рў, зарур аст, ки дар мактаб ва муњити оила фарњанги 
истифодаи дурусти интернетро ба онњо омўзем, домњои дар 
роњ гузошташударо нишон бидињем. Яке аз омилњое, ки нас­
ли наврасро ќурбони хостањои гурўњњои ифротиву террористї 
мекунад, огоњии ќаблї надоштани эшон аз домњои тазвир ме­
бошад.

Дар замони имрўз, ки пур аз тазодњои фарњангї ва 
тањољуми мафкураву гирудорњои сиёсист, дуруст тарбия на­
мудани насли наврас кори басе душвор ва муњим арзёбї меша­
вад, зеро агар дар солњои пеш барои дуруст тарбия намудани 
фарзанд зери назорат гирифтани ў дар мактаб ва донистани 
њамнишинонаш басандагї мекард, имрўз мушкилї дар он аст, 
ки њифз намудани он аз домњову чоњњои жарфи интернетї басе 
душвору сангин шудааст.

Табиист, ки кишварњои мухталиф пайваста дар пайи 
тарѓиби фарњанг ва хостањои худ бо роњњои мухталиф кўшиш 
менамоянд. Тавассути филмњои тасвирї, бозињои мухталиф, 
рекламањои диќќатљалбкунанда мехоњанд мафкураи насли 
наврасро ба самти манфиатњои худ равона созанд.

Барои он ки мо ояндаи хешро аз даст надињем, бояд аз њоло 
корро оѓоз намоем ва роњњоеро пайдо созем, ки на худ пушай­
мон гардем ва на ояндаи фарзандони худро тира гардонем. 

Дуруст аст, ки дар замони пешрафту дастовардњои бенази­
ру бесобиќа ќарор дорам, ки њазорон мушкилу муамморо ба 
вуљуд оварад, дар мадди назар доштани онњо барои тамоми 
ќишри љомеа муњим арзёбї мешавад. Махсусан, дар масъалаи 
тарбияи насли наврас муаммоњои зиёдеро дар пешорў дорем. 
Набояд фаромўш созем, ки дигар мисли гузашта наметаво­
нем фарзандони худро ба њоли хеш вогузор намоем ва умед 
дошта бошем, ки онњо солим ва дар руњияи хештаншиносї 
ва ватанпарастї ба воя мерасанд. Насли дурусту худогоњ ва 
хештаншиносу мењанпарастро ба камол расонидан бисёр кори 
сангин шудааст, зеро аз рўйи ин талабот тарбия намудан аз 
волидон дониши таърихиву адабї ва равоншиносиву педа­
гогиро таќозо менамояд. Барои дар ин самт ба дастовардњои 
чашмрас ноил шудан бояд масъулиятро пурра бар дўши оила 
ё мактаб вогузор нанамоем ва њар фарди љомеа дар доираи 
тавон ва рисолати худ дар ин љода сањмгузор бошанд. 

Норинисо ОДИНАЕВА,
омўзгори технологияи 

иттилоотии МТМУ №3- и шањри Бўстон 

Истифодаи забонњои барномасозї дар дарсњои алгебра ва геометрия

Интернет ва доми тазвир

Ќарни XXI бо пешрафтњои бесобиќаи худ дар 
њамаи самтњо мушкилоти зиёдро бартараф намуда, 
фосилањоро барњам зад ва дарњоеро, ки асрњо ба рўйи 
башарият баста буданд, боз кард. Агар ќаблан ба­
рои дастрасї пайдо намудан ба асари мањфуз дар ки­
тобхонаи ягон давлати хориљї ваќт ва маблаѓи зиёд 
сарф мегардид, њоло кофист, ки ба сомонаи расмии 
он ворид гардї ва мушкилоти худро њал намої. 

    ШЕВАЊОИ ТАДРИСШЕВАЊОИ ТАДРИС
Замони муосир, ки руш­

ди илму техника ва техно­
логияњои иттилоотї босуръ­
ат идома дорад, таваљљуњ ба 
омўзиши самараноки фанњои 
табиатшиносї, аз љумла, ге­
ография бештар мешавад. 
Донишњои географї пояи бо­
эътимоди тарбияи ѓамхору 
оќил нисбат ба кишвари худ 
ва кураи Замин буда, дар­
ки огоњонаи ягонагии љањони 
муосир ва инсониятро дар 
гуногунрангї ва ягонагии он 
таъмин мекунад. География на 
танњо њамчун фанни таълимї, 
балки василаи муњимми дарки 
равандњои табиї, иљтимої, 
иќтисодї ва экологї ба шумор 
меравад. Аз ин рў, истифодаи 
усулњои инноватсионї дар 
дарсњои география метавонад 
омўзиши фанро шавќовар, му­
ассир ва мувофиќ ба талаботи 
замон гардонад.

Татбиќи усулњои инноват­
сионї дар дарсњои геогра­
фия шаклњои гуногун дорад. 
Аз љумла, истифодаи «хари­
таи зењнї» имкон медињад, 
ки хонанда робитањои байни 
њодисањои табиї ва иљти­
моиро бењтар дарк кунад. 
Масалан, њангоми омўзиши 
мавзуи «Захирањои табиии То­
љикистон» хонандагон мета­
вонанд харитањои консептуалї 

тањия намоянд, ки дар он 
манбаъњои табиї, љойгиршавї 
ва ањаммияти онњо инъикос 
ёфта бошад. Ин усул хотираро 
мустањкам намуда, тафаккури 
мантиќиро таќвият мебахшад.

Истифодаи технологияњои 
раќамї ва воситањои интерак­
тивї яке аз самтњои муњимми 
таълими муосир ба шумор ме­
равад. Дар муассисањои таъ­
лимии Љумњурии Тољикистон 
воситањои техникии муосир, 
ба мисли проектор, тахтаи 

интерактивї, барномањои ра­
ќамї (Google, Earth, GIS ва 
ѓ.) симуляторњои географї ва 
видеоњои таълимї корбаст ме­
шаванд. Ин гуна воситањо ба 
хонандагон имкон медињанд, 
ки равандњои табииро дар 
шакли воќеї мушоњида кар­
да, бо истифода аз маълумоти 
раќамї тањлил намоянд. 

Методи омўзиши лоињавї 
яке аз шаклњои самараноки 
омўзиш ба њисоб меравад. Он 
ба хонанда имкон медињад, ки 

мавзуъро мустаќилона омўх­
та, натиљањои онро дар шакли 
амалї пешнињод кунад. Маса­
лан, тањияи лоиња дар мавзуи 
«Масоили экологї дар водии 
Фарѓона» ё «Зањролудшавии 
дарёњо дар вилояти Суѓд» 
ба хонанда имкон медињад, 
ки маълумотро љамъоварию 
тањлил намуда, роњњои њалли 
мушкилоти муњити зистро 
пешнињод намояд. Ин усул 
дар баробари тањкими до­
ниш, малакаи пажуњишї ва 
масъулиятшиносии экологии 
хонандагонро низ инкишоф 
медињад.

Методи «омўзиш тавассути 
бозї (game-based learning)» низ 
яке аз усулњои љолиб дар таъли­
ми география мебошад. Бозињои 
таълимї, ба мисли «Саёњат дар 
харита», «Кї зуд меёбад?» ё «Ге­
ографияи Тољикистонро биш­
нос!» дарсро шавќовар месозанд 
ва дар айни замон хотираи геог­
рафии хонандагонро таќвият 
мебахшанд. 

Кори гурўњї ва муколамаи 
интерактивї низ наќши му­
њимми педагогї дорад. Ваќте 
ки хонандагон мавзуъро дар 
гурўњ муњокима мекунанд, 
онњо на танњо донишњои худ­
ро таќвият мебахшанд, балки 
малакаи њамкорї, муошират 
ва ибрози андешаро низ ин­

кишоф медињанд (масалан, 
сабабњо ва оќибатњои таѓйир­
ёбии иќлим ё истифодаи оќи­
лонаи захирањои табиї).

Татбиќи усулњои инноват­
сионї дар муассисањои таъли­
мии кишвар бо як ќатор муш­
килот рў ба рў мебошанд. Дар 
муассисањои таълимии дењот 
норасоии таљњизоти техникї, 
мањдуд будани дастрасї ба 
интернет ва маводи таъли­
мии раќамї мушоњида меша­
вад. Илова бар ин, на њамаи 
омўзгорон дар истифодаи тех­
нологияњои муосир таљрибаи 
кофї доранд. 

Барои њалли ин мушки­
лот, ќабл аз њама, зарур аст, 
ки сатњи саводнокии раќамии 
омўзгорон баланд бардошта 
шавад. Гузаронидани курсњои 
такмили ихтисос, семинарњои 
амалии педагогї ва табодули 
таљриба байни омўзгорони 
пешќадам метавонад як ќада­
ми муассир дар ин самт гардад. 

Хулоса, усулњои инноват­
сионї дар таълими география 
на танњо муносибати нав ба 
таълим, балки омили муњимми 
ташаккули љањонбинии илмї ва 
фарњанги экологї мебошанд. 

Шосафар АКОБИРОВ,
дотсенти кафедраи методи­
каи таълими фанњои табиї-

риёзии ДЉТИБКСМ

Даруну бурунро ба њам рост соз,
Зи каљбоз бењтар бувад ростбоз.

Абдурањмони Љомї ТАЪЛИМ

Соли 2025 аз вилояти Суѓд 39 нафар зани фаъол бо пешнињоди лоињањои худ соњиби гранти Президентї гардиданд.

    ОСОРИ НИЁГОНОСОРИ НИЁГОН     ДАРКИ ЗЕБОИШИНОСЇДАРКИ ЗЕБОИШИНОСЇ

Ба шарофати Истиќлоли давлатї 
дар Тољикистони азизи мо барои руш­
ди худшиносии миллї ва арљгузорї 
ба арзишњои миллї шароити мусоид 
фароњам омад. Дар ќатори тадбирњои 
дигар имкон пайдо шуд, ки як силсила 
осори илмию бадеии ниёгонамон тањия 
ва дар шакли китобњои алоњида чоп кар­
да шаванд. Яке аз ин гуна донишмандо­
ни тољик Абдулќосим Убайдуллоњ ибни 
Абдуллоњ мебошад, ки аслан бо номи 
Ибни Хурдодбењ маъруф мебошад. 
Маъхазњо таъкид мекунанд, ки дар асл 
ин донишманд ба мардуми Табаристон 
(ќисмате аз Эрони бостон) тааллуќ дош­
тааст ва солњои зиндагияш 820-890-и 
мелодї мебошад. Ќисмати зиёди ум­
раш дар шањри Баѓдод гузаштааст ва 
ин љо ў аз донишмандони замон илмњои 
гуногунро омўхтааст. Дар натиљаи 
љидду љањди омўзиш Ибни Хурдодбењ 
тадриљан ба яке аз олимони номдори 
замони худ табдил меёбад ва асарњои 
зиёде эљод мекунад. Ў дар олами илм 
њамчун љуѓрофиёдон, мусиќишинос ва 
сайёњ эътироф шудааст. Асарњои ў – 
«Китобу адиби-с-самоъ» (дар мусиќї), 
«Ан-нудамо ва-л-љуласо» (дар одоби 
суњбат), «Китобу-т-табих» (дар бораи 
таомпазї), «Китобу-л-ахбор» ва мо­
нанди инњо њанўз дар айёми зиндагиаш 
шуњрат пайдо кардаанд. Бояд гуфт, ки 
Ибни Хурдодбењ, гарчи тољик буд, бо 
таќозои сиёсати замон осори илмияш­
ро ба забони арабї таълиф кардааст. 
Машњуртарин асари ин олими бузург 
«Китобу-л-масолик ва-л-мамолик» ном 
дорад, ки мансуб ба илми љуѓрофиё ме­
бошад. Он бо услуби сафарнома бо ило­
ваи баъзе њикоёту ривоёт таълиф шуда­
аст ва яке аз аввалин намунањои осори 
илмии олимони тољик дониста мешавад. 
Мавзуъњои асосии асари мазкур: тавси­
фи шакли сатњи Замин, унвони њокимони 
мањаллии Шарќ, роњњои корвонгузар ба­
рои тиљорат (ба самтњои Осиёи Марка­
зию Ќафќоз, Ироќу Њиндустон, Маккаю 
Мадина, Византияю Испания ва ѓайра), 

шарњи олами њайвоноту набототи як 
ќатор мањалњо ба шумор меравад. Дар 
«Китобу-л-масолик...» номњои зиёди 
мањалњо, кўлу дарёњо, кўњњо, мавзеъњои 
таърихї, мадрасањо, ашхоси маъруф 
оварда шудааст, ки ањамияти илмию 
таърихии асарро ба маротиб меафзояд. 

Хушбахтона, асари љуѓрофиёшино­
сии Ибни Хурдодбењ «Китобу-л-масо­
лик ва-л-мамолик» соли 2022 дар То­
љикистон ба забони тољикї ва бо номи 
«Масолик ва мамолик» (бо хати ки­
риллї) аз љониби Сарредаксияи илмии 
Энсиклопедияи миллии тољик бо теъдо­
ди њазор нусха ба чоп расидааст. 

Бояд гуфт, ки «Масолик ва мамо­
лик»-и Ибни Хурдодбењ њамчун асари 
бунёдї ва пурмуњтаво дар инкишо­
фи минбаъдаи илми љуѓрофиё наќши 
муњим бозидааст ва барои иншои осо­
ри љуѓрофї ба як ќатор олимони дав­
раи баъдї илњом бахшидааст. Аз осори 
Ибни Хурдодбењ, махсусан, аз асари 
мазкураш донишмандони љуѓрофидон 
Љайњонї, Ибни Њавкал, Ибни Фаќењ, 
Масъудї, Муќаддасї, Идрисї бањраварї 
кардаву дар пайравияш асарњо эљод на­
мудаанд. Ин нукта њам шоистаи ёдова­
рист, ки «Масолик ва мамолик»-и Ибни 
Хурдодбењ солњои гуногун дар Лондон, 
Париж, Москва, Боку ва Тењрон бо 
забонњои англисию фаронсавї, русию 
озарї ва форсї-тољикї (бо хати араби­
асос) чоп шуда, мухлисону муњаќќиќон 
ва љуѓрофиёшиносони зиёдеро ба худ 
љалб кардааст.

Дар Тољикистон чоп шудани ин 
асари арзишманди љуѓрофї, махсусан, 
барои омўзгорони география (њам дар 
муассисањои тањсилоти миёнаи умумї ва 
њам дар мактабњои олї) хеле муфид аст. 
Маълумоти «Масолик ва мамолик» бис­
ёр мавзуъњои дарсњои географияро му­
каммалтару љолибтар хоњад кард. 

Маърифат АХМЕДОВА,
омўзгори географияи мактаби

 №8-и шањри Душанбе 

Аз ин хотир, барои боз њам аф­
зун намудани мењри ватанпарастии 
хонандагон интихоб намудани мав­
зуъњое, ба монанди «Ватан – имрўзи 
мо», «Ватан – фардои мо», «Ватан 
– виљдони мо», «Љањонам – Вата­
нам», «Тољикистон – Ватанам», 
«Дилу љонам – Тољикистон», «Мо­
дар яктост, Тољикистон яктост» ва 
ѓайра ба маќсад мувофиќ аст. Гу­
зашта аз ин, мо хонандагонро ба­
рои ташвиќу тарѓиби чунин масоил 
љалб карда, њар як мавзуъро вобас­
та ба синну соли онњо (синфњои 9, 
10, 11) пешнињод менамоем. 

Масалан, дар дарси тарбиявии 
синфи 10 хонандагони синфњои нуњ 
ва ёздањ низ иштирок намуданд. 
Мавзуи дарс «Тољикистон – Вата­
нам» ном дошт. Аз рўйи мавзуи маз­
кур хонанда Марям Одинаева баро­
мад кард. Вай аз китобхонаи мактаб 
ба таври васеъ истифода бурда, су­
хани муќаддимавиашро аз ашъори 
устод Лоиќ Шералї «Хоки Ватан 
чу суфраи заррини офтоб» ифтитоњ 
карда, тавонист диќќати иштирок­

доронро ба худ љалб кунад. Хонан­
дагон бо мароќи зиёд суханронии 
ўро гўш карданд.

Сухан бештар дар хусуси дил­
сўзии модар, муњаббати самимї 
нисбат ба Ватан ва лањзаи њаяљон­
бахши шахси ѓарибе, ки аз Олмон 
омадаасту як ќабза хок аз Тољи­
кистон бо худ бурдааст, то ки дар 
оромгоњаш ўро бо њамон хок гў­
ронанд, мерафт. Аввал хокро дар 
мушт гирифта, зор-зор гиря карда­
аст. Дастони хоколудашро дар сару 
рўй молида, аз њавои љонбахши Ва­
тан чуќур-чуќур нафас кашида, хок­
ро дар љайбаш андохтааст. 

Њамин тариќ, аз суханронии М. 
Одинаева хонандагон ѓизои маъ­
навї гирифтанд, ки ин омил, аз як 
тараф, шавќу раѓбати онњоро ба 
омўзиш бештар намояд, аз љониби 
дигар, њисси ватандўстиашонро боз 
њам баланд мебардорад. 

Судоба САФАРОВА,
љонишини директори МТМУ №68-и 

ноњияи Рўдакї 

Ибни Хурдодбењ – Ибни Хурдодбењ – 
љуѓрофиёдони бузургљуѓрофиёдони бузург

Љањонам туї, Ватан!Љањонам туї, Ватан!

Усулњои инноватсионї дар 
дарси география

Омўзиши табиати Тољикистон њисси ватандўстии хонандагонро зиёд 
карда, мењрашонро нисбат ба кўњњои сарбафалаккашида, њавои форам, 

дарёву соњилњо, бањру обанборњо, чаманистону љангалзорњо, шаршараву 
бешазорњо, обњои шифобахшу чашмасорњо ва ѓайра бештар менамояд.

Маркази тањсилоти иловагии 
ноњияи Ишкошим дар ВМКБ 
аз бењтарин марказњо шумурда 
мешавад. Њоло дар ин муассиса 
9 мањфил – «Англисидони нав­
рас», «Бофандагї», «Гулдўзї», 
«Шоњмот», «Техникони љавон», 
«Математики љавон», «Хониши 
бурро» (аз фанни забони русї) 
амал мекунанд. Мањфилњо дар 
мактабњои тањсилоти миёнаи 
умумї низ фаъоланд. Чунончи, 
дар назди МТМУ №4 мањфили 
«Англисидони наврас», дар наз­
ди МТМУ №14 мањфили «Хими­
кони љавон», дар назди МТМУ 
№18 мањфили «Техникони ља­
вон» бо фарогирии 205 нафар 
кори худро пеш мебаранд. Дар 
ин таълимгоњњо омўзгорони вар­
зидае кор мекунанд, ки фаъоли­
яти назарраси мањфилњоро таъ­
мин карда метавонанд. 

Марказ дар баргузории чора­
бинињои гуногун ва озмунњо 
фаъолияти хуб дорад. Масалан, 
моњи феврали соли љорї озмуни 
«Дастони моњир» баргузор шуд, 
ки дар он хонандагони синфњои 
6-11-и муассисањои таълимї ва 
аъзои мањфилњои марказ ширкат 
намуданд. 

Ба ифтихори 32-солагии таъ­
сисёбии Ќуввањои Мусаллањи 
Љумњурии Тољикистон 19 феврал 
дар байни хонандагони синфњои 
болоии муассисањои тањсилоти 
миёнаи умумї конференсияњо, 
озмунњои «Расми бењтарин», 

иншо ва рўзномаи деворї дар 
мавзуъњои «Хидмат ба Ватан 
ќарзи фарзандии мост» сурат 
гирифтанд. Ба кумитаи тадору­
коти озмун 20 иншо ва 21 рас­
ми бењтарини хонандагон пеш­
нињод гардид. Ѓолибон бо 
ифтихорномаю туњфањои хотира­
вї њавасманд карда шуданд. 

Бо маќсади таќвияти њисси 
ватандўстии хонандагон марказ 
моњњои феврал ва марти соли ра­
вон мусобиќаи њарбї-варзишии 
«Ватанпарвар»-ро гузаронид. Дар 
даври ноњиявии ин озмун 7 даста 
бо фарогирии 91 нафар хонанда 
аз таълимгоњњои њудуди ноњия 
иштирок карданд. 

Бо ибтикори Маркази тањ­
силоти иловагї дар маркази 
ноњия аз намудњои футболи хурд, 
тенниси рўйимизї, шоњмот, бас­
кетбол, давидан, дастхобонї, во­
лейбол спартакиадаи хонандагон 
баргузор гардид, ки дар он 370 
нафар хонандаи синфњои 5-11 
ширкат варзида, 30 нафар ба дав­
ри вилоятї роњхат гирифтанд.

Маркази тањсилоти иловагии 
ноњияи Ишкошим дар пешбурди 
корњои тарбиявї низ сањми му­
носиб мегузорад. Кормандони 
марказ доиман бо хонандагони 
мактабњо вохўрию суњбатњо ме­
гузаронанд. Марказ саъй дорад, 
ки минбаъд фаъолияташро боз 
њам бењтар ба роњ монад.

Љангибеки УЛФАТШОЊ, 
«Омўзгор»

Дар муассисаи тањсилоти ми­
ёнаи умумии раќами 15-и ноњияи 
Бобољон Ѓафуров даври вилоя­
тии озмуни љумњуриявии «Ихти­
роъкори бењтарин» баргузор гар­
дид. Дар он довталабон аз рўйи 
се номинатсия: ихтироъкорї, тех­
нологияи иттилоотї ва лоињањои 
хусусияти иљтимоидошта ширкат 
варзиданд.

Озмуни «Ихтироъкори бењ­
тарин» бо ибтикори Маркази 

тањсилоти иловагии вилояти Суѓд њамасола дар сатњи баланд доир 
карда мешавад. 

Њадафи асосии баргузории озмун таќвияти малакањои эљодкорї, 
рушди зењнии хонандагон, тарѓиби корњои илмї-тадќиќотї ва 
њавасманд намудани наврасон ба фаъолияти ихтироъкорию навоварї 
мебошад.

Дар интињо ба ѓолибон диплому сипосномањои Раёсати маорифи 
вилояти Суѓд ва Маркази тањсилоти иловагии вилоят таќдим карда 
шуда, бењтаринњо ба даври љумњуриявї роњхат гирифтанд.

Нуъмон РАЉАБЗОДА,
«Омўзгор»

Устод Љалол Икромї аз шогирдони 
содиќи устод Садриддин Айнї ва нависан­
даи соњибистеъдоде ба шумор мерафт, ки 
воќеоти пурмољаро, низоангез ва домана­
дори замони инќилобро бо диду фањмиш ва 
дарки вижа ба риштаи тасвир кашида, дар 
иртибот бо идеологияву сиёсати њукмрон 
консепсияи бадеии њаќиќати зиндагиро 
равшану бармало намуд. Дар мењвари 
асарњои сегонаи нависанда – романњои 
«Духтари оташ» (таълифаш соли 1960), 
«Дувоздањ дарвозаи Бухоро» (с. 1964) ва 
«Тахти вожгун» (с. 1974) ќањрамононе амал 
мекунанд, ки дар тањкими ѓояњои озоди­
бахши сохти нав бар ивази љонфидоию 
азхудгузаштанњо алораѓми душманони 
бадгавњару сиёњтинат муборизањои шадид 
анљом дода, ба њадафњои пешгузоштаи худ 
комёб ва муваффаќ мегарданд. Романи 
«Тахти вожгун» охирин асар аз силсилаи 
асарњои сегона буда, як марњала ва давраи 
пурошўби зиндагии мардуми азияткаши­
даи тољикро дар бар гирифта, аз љониби 
нависанда љамъбасти бадеї ёфта, ба 
пирўзии сохти љадид, яъне, сотсиализм дар 
ќаламрави Бухоро нуќта мегузорад. Дар 
романи «Тахти вожгун» силсилавоќеањои 
воќеан, мураккабе љараён мегиранд, ки во­
баста ба дигаргунию таѓйироти сохторї 
дар љомеаи карахту шахшудамондаи 
Аморати Бухоро ба василаи инќилоби 
болшевикї (ё табаддулоти болшевикї) ба 
зуњур омадаанд. 

Дар романи мазкур, дар баробари ќањ­
рамони ќаблї, ки дар асарњои «Духтари 
оташ», «Дувоздањ дарвозаи Бухоро» амал 
ва кору пайкор менамуданд, ашхоси нав 
ба майдони мубориза ќадам мегузоранд. 
Дар роман симоњое чун Фирўза, Асо-маш­
коб, Њайдарќул, Оймуллои Танбўр, Асад­
махсум амал мекунанд, вале њамзамон, 
ќањрамононе, ба мисли Насимљон, Њам­
роњхон, Карим, Баќољони мўзадўз, Ни­
зомиддин, Ѓуломљонмахсум, Њалима, 
Њабибуллин, Фатњуллин, Оиша ва як идда 
афроди соњибвазифа низ дар раванди 
воќеањо дар мењвари тасвир ќарор гириф­
та, инкишофу шиддат ёфтани рухдодњо ва 
бархўрду низоъњои ѓоявию мафкуравии 
ќањрамонон њаќиќати замонро ошкору 
возењ месозанд. Романи «Тахти вожгун» бо 
тасвири манзараи њалокати Саидпањлавон 
аз тири дастаи муќовиматситези Асадмах­
сум оѓоз мегардад. Хонанда дар њамин 
мавќеъ бо яке аз шахсони соњибвазифаву 
масъули сохти нав – нозири умури дохилї 
Низомиддин дучор мешавад. Бояд зикр 
кард, ки як ќисмати калони роман ба ама­
лиёту талошњои ин душмани замони нав, 
ки дар љараёни воќеањо хўву хаслат, ола­
ми ботинии ў аз љониби нависанда баѓоят 
њунармандона тасвир ёфтааст, бахшида 
шудааст. Низомиддин дар роњи амалї на­
мудани маќсадњои муѓризонаю нопоки худ 
аз њељ гуна разолату ќабоњат, фурўмоягию 
пасттинатї рў намегардонад. Дар асар 
лањзаву эпизодњои бо туњмату иѓво ба 
гирдоби рухдодњои нохушу фољиабор ги­
рифтор гардидани Насимљон ва сабабго­
ри марги Баќољони мўзадўз ва њалокати 
пурсўзу гудози Њамроњхон гардидани Ни­
зомиддин бо мањорати баланд нишон дода 
шудааст. Низомиддин њамчун нозири уму­
ри дохилї аз дохил мехоњад ба њукумати 
навтаъсис зарбањои љонкоњ ворид намояд, 
пояњои ин сохтро заиф ва билохира, бо 
њамдастии дўстони ѓоявии худ, аз љумла, 
неруи тахрибкори Асадмахсум њукумати 
нави ба хосту майлњои худ созгорро, ки 
муќобил ба ѓояњои болшевикї, яъне, озо­
дию ворастагии мењнаткашон мебошад, 
таъсис бидињад. 

Дар зимн, ба неруи офарандагии устод 
Љалол Икромї наметавон бањою арзиши 
баландро ќоил нашуд. Аз дидгоњи имрўз 
ба арзишњои ѓоявию љанбаи воќеии асар 
метавон ба таври мутафовит бањо дод, 
аммо мутолиаи дигарбораи роман маро 
мутмаин сохт, ки нависандаи пухтако­
ру санљидагў, таљрибаманд ва воќеъбин 

ба тањрифи рухдодњои замон камтар роњ 
додааст. Њаќиќати талхи замон, шебу 
фарози зиндагии нобасомони мардум, 
эътирозу норизоиятии гоњ пинњону гоњ 
ошкорои зањматкашон, нобоварї ба фар­
дои њаёт, сарнавишти номуайяну мавњум, 
бо вуљуди муќовимату талошњои фидо­
коронаи Насимљону Асо, Њайдарќулу 
Фирўза, Каримљон ва ѓайраи дигар ба­
рои аз байн бурдани душманон дар роман 
њаќиќатнигорона ва бепарда инъикос гар­
дидаанд. Низомиддин дар роман аз зовияи 
љадидизм ба муборизаю зиддият ба сохти 
нав менигарад, њарчанд ки њаммаслакони 
ѓоявии ў, аз љумла, Асадмахсум ба ин 
љанбаи фикрї ва кўшишу талошњои 
бењадафонаи ин фарди худхоњ эътимоду 
боварї надоранд.

Норизоиятии мардумро аз раванди 
воќеањои давр, ки бо номи инќилоб ва бар­
по намудани љумњурї ё сохти нави Шуроњо 
иртиботи амиќ дошт, нависанда дар лавњаю 
эпизодњои зиёд, аз љониби ќањрамонони 
роман бозтоби бадеї бахшидааст. 

Устод Љалол Икромї раванди мурак­
каби бунёди љумњурии Шуроњоро бо њама 
норасоию ихтилофи назарњои афроди 
људогона воќеъбинона рўйи сафња оварда­
аст. Аз ин рў, аз дидгоњи замони имрўз на­
метавон нависандаро ба инъикоси яктара­
фа ё тањрифи рухдодњои замони инќилобї 
муљриму муќассир донист. Маълум меша­
вад, ки нависандаи соњибтаљриба тарафњои 
норўшану печида ва пур аз фољиабори 
марњалаи таърихии мазкурро бо эњсоси 
масъулият ва аз рўйи виљдон, ки хоси нави­
сандаи њаќиќатнигор аст, пешорўи хонан­
да гузоштааст.

Яке аз дастовард ва муваффаќиятњои 
назарраси нависанда симои офаридаи ў – 
Низомиддин ба шумор меравад, ки тамо­
ми воќеањои асар, задухўрду муќовимат, 
дасисаангезї, эътирози душманон зид­
ди сохти нав ба рафтори амалњои ин 
фард иртибот дорад. Низомиддин гоњо 
аз кирдорњои хеш ба шакку тардид меаф­
тад, ноумеду руњафтода мешавад, вале бо 
эътиќоду ихлоси кўркўрона ба неруњои 
иртиљоии мусаллањи зиддиинќилобї ба 
ояндаи ба истилоњ «дурахшон», ки сохти 
навро зеру забар хоњанд карду ў соњиби 
мансаби баланд мегардад, умед мебахшад. 

Аз мутолиаи роман бармеояд, ки сар­
навишти минбаъдаи Низомиддин ба таври 
фољиавї анљом меёбаду ў бо дасти ёрони 
Асадмахсум кушта мешавад. Аз сањифањои 
асар хонандаи закї барои худ пањлуњои ди­
гари воќеоти замон, яъне, ба хиёнатпешагї 
даст задани афроди соњибвазифаро, ки гўё 
дар хидмати сохти љадид ќарор доранд, 
кашф мекунад. Дар роман, дар лањзањои 
зиёд амалиёти пинњонии душманони њу­
кумат, ки соњибмансабанд (хусусан, онњое, 
ки дар маќомоти интизомї ифои вазифа 
мекунанд), ба таври боварибахш нишон 
дода шудааст. Њадафи нависанда аз инъ­
икоси муборизањои ин ашхос бозгўйи як 
марњалаи замонест, ки мањз чунин зимом­
дорони дурўѓини њукумат аз дохил бо 
муборизањои дасисаљўёнаи хеш пояњои 
сохти навро заиф ва онро ба боди фано до­
дан мехостанд. 

Бояд таъкид кард, ки яке аз дигар муваф­
фаќияти устод Љалол Икромї тасвири зано­
ну бонувони љасури иродатманд, фидокор 
ва содиќ ба ѓояву ормонњои коммунистї 
мањсуб меёбад. Фирўза, Њамрохон, Ой­
иша ва чанди дигар аз ќабили заноне ме­
бошанд, ки дар роњи расидан ба озодию 
соњибњуќуќии занони мањаллї талош вар­
зидаанд. 

Хулоса, романи «Тахти вожгун» яке 
аз асарњои пурмуњтаво ва метавон гуфт, 
бунёдии таърихї буда, бо ѓояву консеп­
сияи барљастаи бадеии худ дар таљассуми 
марњалаи сарнавиштсози миллати азият­
дидаи тољик дар адабиёти муосир љойгоњи 
бузургеро доро мебошад. 

Шодї РАЉАБЗОД,
«Омўзгор»

    ФУРФУРЎЃИ СУБЊИ ДОНОЇ КИТОБ АСТЎЃИ СУБЊИ ДОНОЇ КИТОБ АСТ     РУШДРУШД

Рост рав, рост, ки сарвар бошї,
Дар њисоб аз њама бартар бошї!

Абдурањмони Љомї МАЪРИФАТ

Дар нуњ моњи соли 2025 зиёда аз 90 њазор нафар сайёњ мавзеъњои таърихию фарњангии Тољикистонро тамошо карданд.

Њаќиќати замон дар «Тахти вожгун»Њаќиќати замон дар «Тахти вожгун»

Ишкошим: таќвияти фаъолияти Ишкошим: таќвияти фаъолияти 
Маркази тањсилоти иловагїМаркази тањсилоти иловагї

Љамъбасти озмуни
«Ихтироъкори бењтарин»

    ЧАШМАНДОЗЧАШМАНДОЗ

ИМА
Низоми маорифи Иёлоти Муттањидаи 

Амрико сохтори гуногун ва мураккаб­
ро доро буда, аз таълим дар мактабњои 
ибтидої то тањсилоти олї ташкил шуда­
аст. Вазорати маорифи кишвар дастрасї 
ба тањсилро барои њама муњайё намудааст. 
Бо вуљуди ин, раванди таълим дар њар як 
иёлат ба таври гуногун ба роњ монда шу­
дааст. Сифати таълим низ дар минтаќањо 
фарќ мекунад. 

Њар як иёлат ва њатто минтаќањои 
дохили як иёлат метавонад барнома ва 
равишњои таълимиро дар асоси шароит 
ва талаботи мањаллї ба роњ монад. Ѓайр 
аз ин, дар ИМА курсњои омўзишї барои 
калонсолон низ амал мекунанд, аз љумла, 
калонсолоне, ки мехоњанд, донишњои ибти­
дої гиранд, шахсоне, ки мехоњанд барои 
донишгоњ омодагї бинанд, муњољирон ва 
донишљўёни хориљие, ки забони англисиро 
хубтар омўхтан мехоњанд ва амсоли инњо. 

Габон
Габон як кишвари хурд буда, дар мин­

таќаи марказии Африќо љойгир аст. Он бо 
кишварњои Камерун, Гвинеяи Экваториалї 
ва уќёнуси Атлантик њамсарњад аст. Низоми 
маорифи ин мамлакат ба низоми маорифи 
кишварњои африќоии дигар шабоњат дорад. 

Дар Габон тањсилоти ибтидої њатмї ва 
ройгон аст. Забони расмии ин мамлакат 
фаронсавї буда, таълим дар тамоми муас­
сисањои таълимї низ бо ин забон ба роњ 
монда шудааст. 

Љумњурии Доминикан
Дар Љумњурии Доминикан низ мисли 

дигар мамлакатњо тањсил аз кўдакистон 
оѓоз мешавад. Кўдакони синни 2 то 5-сола 
имкон доранд, ба кўдакистон раванд. 
Муассисањои томактабии ин кишвар дав­
латї ва хусусї мебошанд. Муассисањои 
хусусї маъмулан дар шањрњо мављуд буда, 
барномањои гуногун ва љавобгў ба талабо­
ти муосирро доранд, вале бо сабаби арзи­
ши гарон доштан ба њама дастрасї нест. 

Урдун
Урдун кишвари хурд буда, бо вуљуди 

мањдудиятњои географї ва иќтисодї он 
дар якчанд минтаќа нуфузи хуб дорад. 
Донишгоњи Урдун яке аз мактабњои олии 
маъруфу ќадимтарини ин кишвар ба њисоб 
рафта, соли 1962 таъсис ёфтааст. Дониш­
гоњи Урдун бо якчанд муассисаи тањсилоти 
олии касбии ИМА ва Аврупо њамкорї 
дошта, мутахассисони соњањои табиї, му­
њандисї, тиљорат, тиб ва ѓайраро омода 
месозад. 

Ал-Ярмук низ яке аз мактабњои олии 
Урдун буда, дар шимоли ин кишвар љойгир 
аст. Ин донишгоњ дар соњањои гуманитарї 
ва иљтимої барномањои таълимии гуногун­
ро пешнињод карда, ба донишљўён имкони 
тањсил дар зинањои бакалавр, магистратура 
ва докторантура медињад.

Македонияи Шимолї
Омўзгорон ба инкишофи љомеа ва руш­

ди кишвар сањм мегузоранд ва рушди кас­
бии омўзгор имкон медињад, ки сифати таъ­
лим бењтар гардад. Бинобар ин, Њукумати 
Македония кўшиш мекунад, ки шароити 
кории омўзгоронро бењтар ва имкониятњои 
омўзиш ва рушди касбиро фароњам созад. 

Дар Македонияи Шимолї омўзгорон 
метавонанд дар курсњои махсуси омўзишї, 
аз ќабили барномањои такмили касбї, 
такмили малакаи педагогї, технологияи 
таълимї ва забонњои хориљї тањсил карда, 
роњу усулњои нави таълимро омўзанд. Ба 
ин васила, онњо метавонанд дарсњои худро 
боз њам рангину љолиб созанд. 

Тањияи Ирода ТИЛАБОВА,
«Омўзгор»

МАОРИФИ ЉАЊОНМАОРИФИ ЉАЊОН

Њарфе, ки нињї, ба ростї нењ,
К-аз њар њунар аст ростї бењ!

Абдурањмони Љомї ГУЛИСТОНИ СУХАН

Имсол дар Вилояти Мухтори Кўњистони Бадахшон даромад аз њисоби хидматрасонии сайёњон 20,4 миллион сомониро ташкил дод.

Бањси адабиёт чун таърихи ола­
ми вуљуд ва такомули башар хеле 
ќадим аст ва дар њар марњалаи таъ­
рих рољеъ ба адабиёт ва табиату ри­
солат ва љойгоњи он миёни њунарњои 
дигар андешањои зиёде пайдо шуда­
анд, ки баъдан ё ривољ ёфтаанд ва 
ё аз миён рафтаанд. Замоне буд, ки 
мутафаккирони бузурге, чун Кант, 
Шеллинг ва Гегел њунарро боло­
тару волотар аз зиндагї маърифат 
мекарданд, чун њунари юнонињои 
бостон, ки бо гузашти њазорсолањо 
њељ куњнагї пайдо накард ва далели 
ќотеъ барои ин даъвии онон гардид. 

Адабиёт њамеша дар тўли таъ­
рих зери таъсири фалсафа буд. Ма­
салан, дар нимаи дуюми асри XIX 
мутафаккири маъруфи фаронсавї 
Ипполит Тэн (1823-1893) усулу 
методњои улуми зистшиносиро нис­
бат ба њунару адабиёт ба кор бурд 
ва тањлили далелњои таърихиро дар 
ташхиси падидањои адабї нозарур 
шумурд. Ў, њамчунин, омилњои руш­
ди адабиёту њунарро дар вижагињои 
ирќу нажод, муњиту фазо ва вазъи 
таърихї донист. 

Дар њар давру замон љойгоњи 
адаби бадеї дар ќиёс бо анвои ди­
гари њунарњо таѓйир мекард, маса­
лан, мутафаккирони атиќа то замо­
ни Ренессонс (Эњё) пайкарасозиву 
манзаранигориро болотару воло­
тар аз каломи бадеъ медонистанд. 
Сустии адабиётро онњо дар адами 
аёният дар образњои поэтикї ва 
шартиву сунъї будани аломатњои 
он медонистанд. Дар даврони ро­
мантизм шеъру мусиќї ба радаи ав­
вал баромад. Танњо шуруъ аз ќарни 
XVIII адабиёт бологузари њама ан­
вои њунар эътироф шуд. 

Хидмати бузурги Лессинг буд, 
ки бартарии адабиётро (шеърро) 
нисбат ба манзаранигорї ва му­
љассамасозї ба њукми исбот ра­
сонд. Ў дар мисоли осори гарон­
мояи Њомери юнонї ба ин натиља 
расид, ки адабиёт на соњаи соки­
ту ором, балки нињоят фаъол аст, 
чун мухлисашро ба љараёни эљоду 
офаринандагї љалб ва њамроњ ме­
созад. 

Гегел тасдиќ мекард, ки «дар 
ихтиёри санъати сухан ба эътибо­
ри мазмун ва тарзи ифода майдони 
фарохтаре нисбат ба дигар анвои 
њунар њаст. Њама мазмуну маъно дар 
шеър шакл мегирад, њама ашёи руњ 
ва табиат, воќеоту њаводис, таърих, 
рафтору кирдор ва вазъи зоњиру бо­
тин, хуллас, шеър њунарест љомеъ ё 
њамагонї». 

Ин андешаро баъдан мутафак­
кири бузурги рус В. Г. Белинский 
таќвият дод: «Шеър (поэзия) дар су­
хани озоди инсон ифода меёбад, ки 
њамзамон садо дораду њам манзара 
ва њам тасаввури фањмои чизњои ба­
ёншуда. Аз ин љост, ки он аз абзори 
дигар њунарњо истифода мекунад». 

Ин мулоњизотро метавон бо 
як сухани Максим Горкий хулоса 
кард: «Адабиёт фанни одамшино­
сист». Гузашта аз ин, афзудан ме­
тавон, ки адабиёт фаннест рољеъ ба 
инсон ва муносибати ў ба табиату 

љамъият ва худии худ. Мавзуи ада­
биёт на фаќат њастии одам, балки 
њар чизе буда метавонад, ки мав­
риди таваљљуњи инсон ќарор меги­
рад. Њатто дар осоре, ки инсон дар 
тарњу ќолаби он, яъне, дар хатти 
сужаи он нест, масалан, дар лири­
каи манзаравї ё пейзажї, эњсосоти 
шоир аз диду дарёфти эстетикии та­
биат ба хонанда интиќол меёбад. 

Њамин аст, ки аз назари файла­
суфон, адабиёти бадеї баъди театр 
дар мавќеи дуюм ќарор дорад. Ба 
эътибор бигирем, ки мањсулоти асо­
сии намоишномањо сухани манзуму 
мансур, яъне, каломи бадеъ аст, пас, 
адабиёт, бешак, мавќеи аввалдараља 
дар олами њунар дорад.

Њадафи эстетикии адабиёт, ал­
батта, дар образи бадеии он, ба 
ќавли адабиётшиноси маъруф, зин­
даёд Худої Шарифзода, «наќши 
њунарии он ё наќши њастии парвар­
даи хаёл» маълум мегардад. Дар 
адабиёт бо дарназардошти дањњо 
равияи навпайдои он, муњим ин аст, 
матлаб чї гуна баён шудааст, на 
ин ки чї гуфта шуда. Пањлуи дига­
ри ин муносибат њам њаст, ки онро 
анестетикї мегўянд: яъне, чї матла­
бе дар адабиёт инъикос мешавад, на 
чї гуна инъикос мешавад. 

Аз ин ифода маълум мегардад, 
ки арзиши эстетикии њар навъ асари 
адабї аз мундариљаи ѓоявии он во­
баста њам нест. Мо шояд аз њосили 
андешањои устод Мирзо Турсунзо­
да, Владимир Маяковский ва ё Пай­
рав Сулаймонї чандон истиќболи 
хуш накунем, яъне, ин ки дар чї 
мавзуъњое онњо эљод кардаанд, 
аммо аз ѓояњои бадеии осорашон 
њаловат мебарем ва аз истеъдоде, 
ки онњо дар офариниши асар ба кор 
бурдаанд. Њар ќадар ду сутуни ко­
шонаи асар – яке бадеият ва дигаре 
ѓояи он ба њам мутаносиб афтода 
бошад, њамон андоза асари бадеї 
комилтар хоњад шуд. 

Сатњи камолоти ин пайванд на бо 
аќлу хирад, балки бо њисси баланди 
эстетикї муайян мешавад. Агар дар 
љараёни кору зањмат инсон комил 
гардад, дар илм ќонунњоро кашф 
намояд, заруратро маърифат кунад, 
пас дар адабиёт њар инсоне озодии 
хешро маърифат мекунад, олами 
ашёро на фаќат тавассути ќонунњои 
зарурат, балки бо ќонунњои зебої 
маърифат хоњад кард. 

Зиёданд мардуме, ки аз назари 
онњо асари бадеї барои он эљод ме­
шавад, ки на танњо мазмун дуруст 
фањмида шавад, балки эњсоси одам­
ро барангезад, инсонро мутаассир 
бикунад, ба мазмуну муњтавояш 
шарик гардонад. Агар илм воситаи 
табодули афкор бошад, пас, адаби­
ёти бадеї ѓайр аз ин, абзори мубо­
дилаи эњсоси одамї низ њаст. Барои 
хубтар дарк намудани ин аќида 
худи љараёни эљоди бадеиро маъри­
фат кардан лозим меояд, ки он низ 

мањсули андешаи 
файласуфон аст. 

Њамин тавр, ља­
раёни эљод ба се ун­
сур робита дорад, 
ки яке объекти инъ­
икос ё худи воќеи­
ят, дигаре субъекти 
инъикос, яъне, эљод­
кор ва дигарї хо­
нандаест, ки ќоби­
лияти фањму дарки 
ин асарро дорад. 

Чї хуб аст, ки 
агар эљодкор хонан­
даашро дарёфт ку­
над, зеро хоставу 

нахоста, дар тањшуури адиб гурўњи 
хонандагоне тасаввур мешавад, ки 
асари бадеї мањз ба хотири онњо 
эљод хоњад шуд. Аммо дар ин миён 
адибоне њастанд, ки осорашон ба 
хотири наслњои минбаъда эљод ме­
шавад ва онњо њељ њисобу китобе дар 
ин масъала бо хонанда надоранд, 
инњо адибоне њастанд, ки осорашон 
намиранда ва пояндаву љовидонист.

Њамин тавр, зери мафњуми ка­
ломи бадеъ ё адабиёти бадеї аз 
љониби на танњо уламои сухан­
шинос, балки файласуфону фар­
њангшиносон низ кайњост, ки яке 
аз навъњои асосии њунар – санъа­
ти сухан фањму дарк шудааст. Дар 
таърихи афкори эстетикї назари 
олимон ба маќоми каломи бадеъ 
миёни анвои дигари њунар, ки ма­
води он сухан ва сухан ифодагари 
тасвири воќеият ва ифодаи њаяљон 
аст, гуногун будааст. 

Ин гуногунии мавќеи олимон аз 
дарки мушкили табиати фалсафию 
эстетикии сухани бадеї сар мезанад, 
ки дар тўли асрњо њадафи нињоии 
он муњаббат ба зебої буд ва дар он 
саъйю талош ба саодат, некї, хирад 
ва неруи баланди маънавї таљассум 
меёфт. 

Танњо дар асри XX миёни оли­
мон чунин хулосаи умум ба вуљуд 
омад, ки адабиёт њамчун навъи 
њунар дар як радиф бо илму фалса­
фа, сиёсат, шуури маънавию амалї 
ќарор дорад. 

Дигар андешаи муњим ин аст, 
ки аз рўйи ќонуни диалектика њама 
навъи њунар, аз љумла, ба адабиё­
ти бадеї низ рушди њамешагї хос 
аст ва заминаи ин рушд эњтиёљоти 
иљтимої ба воситањои нав ба нави 
дарки бадеии зиндагист. Бояд гуфт, 
ки масъалаи тасвир аз масоили 
муњимтарини татбиќсозандаи вази­
фаи эстетикии адабиёт аст, ки дар 
маркази он принсипи шартият ва 
асоси шартї буданашро бевосита 
тасаввуру тахайюл таъмин меку­
над. 

Масъалаи дигари марбут ба ин 
мавзуъ масъалаи љараёни эљодист, 
ки асоси онро фаъолияти маъри­
фатии худи устодони сухан таш­
кил медињад. Чунин фањму дарки 
раванди эљод, ки оѓозгоњаш на­
зариёти њунаршиносии Арастуи 
њаким аст, ба мутафаккирони бу­
зурги Шарќ – Ибни Сино, Ибни 
Рушд, Форобї, Насируддини Тўсї 
таъсири бузург бахшидааст. Дар 
маљмуъ, назари умумии олимони 
мазкур ин буда, ки муњокот яке 
аз шаклњои маърифат ва дониста­
ни њаёт буда, њаловат ё лаззоти 
маънавї њамон ваќт имконпазир 
мегардад, ки ашёи тасвир ва об­
рази тасаввурї ё тахайюлї ба њам 
дар њоли ќиёс дар мизони тафак­
кур гузошта шаванд. 

Њафиз РАЊМОН,
адабиётшинос

    АНДЕШААНДЕША

Фалсафа ва адабиёт: таъсир ва пайвандњо

Њар касе, ки асари бадеиро 
бо њадафи хеш (ќонеъ кардани 
эњтиёљи маънавї, чизеро донис­
тану фањмидан, такмили дунёи 
ботинї, пурсамар гузаронидани 
ваќт ё ваќтхушињо ва ѓайра) ме­
хонад, вобаста аз он ки он асар 
дар кадом равияи эљодї ё методи 
адабї офарида шудааст, бо дунёи 
рангоранги тасвир дучор меша­
вад.

www.omѓzgor-gazeta.tjНАШРИЯИ ВАЗОРАТИ МАОРИФ ВА ИЛМИ ЉУМЊУРИИ ТОЉИКИСТОН

ОМЎЗГОР ОМЎЗГОР 
ЊАФТАНОМА АЗ 20-УМИ ИЮЛИ СОЛИ 1932 НАШР МЕШАВАДАгар дар љањон набвад омўзгор,

Шавад тира аз бехирад рўзгор.

МУАССИС
Вазорати маориф ва илми 

Љумњурии Тољикистон

ЊАЙАТИ ТАЊРИРИЯ

Рањим САИДЗОДА
Абдулло РАЊМОНЗОДА
Њомид ЊОШИМЗОДА
Равшан КАРИМЗОДА 
Лутфия АБДУЛХОЛИЌЗОДА
Бадриддин МУЗАФФАРЗОДА
Ќобилљон ХУШВАХТЗОДА

ЊАЙАТИ ЭЉОДЇ

Насриддин ОХУНЗОДА
(љонишини сармуњаррир)

Шодї РАЉАБЗОД

Њотами ЊОМИД            225-81-57
Шањноза БОБОМУРОДОВА
(муњаррирон)

МУХБИРОН
Ирода ТИЛАБОВА
Хуршеда АЗИЗОВА
(шањри Душанбе)
Љангибеки УЛФАТШОЊ
(ВМКБ)
Суњроб АЗИЗЇ
Худододи ИСЛОМ
(вилояти Хатлон)
Нуъмон РАЉАБЗОДА
(вилояти Суѓд)

Саодат ЭРГАШЕВА 225-81-61
(масъули обуна) 

Зарнисор НИЗОМОВА
(њуруфчин)

Нишонї: 734025, ш. Душанбе, 
хиёбони Айнї - 126. 

Почтаи электронї: 
n.omuzgor@maorif.tj

Сомонаи њафтанома: 
www.omuzgor-gazeta.tj

«Омўзгор» тањти раќами 
271/рз-97, аз 27.09.2021 дар
Вазорати фарњанги Љумњурии 
Тољикистон аз нав номнавис 
шуда, тањти раќами 0110005977 
дар Кумитаи андози назди 
Њукумати Љумњурии Тољикистон 
ба ќайди давлатї гирифта 
шудааст. Нашрия ба хотири 
чандандешї маводе низ ба табъ 
мерасонад, ки идораи њафтанома 
метавонад бо муаллифон њам-
фикр набошад ва барои онњо 
масъулиятро ба уњда нагирад. 

САРМУЊАРРИР
Эњсон САФАРЗОДА

225-81-55

Навиштањо ва суратњои ба 
идораи њафтанома воридгаш­
та баргардонида намешаванд. 
Идораи њафтанома навишта- 
њоро дар њаљми на бештар аз 
4 сањифаи компютерии андо- 
заи 14 (фосилаи 1,5)-и 
њарфи Times New Roman Tj 
ќабул менамояд. 

Њафтанома дар матбааи  
нашриёти комплексии  

«Шарќи озод» ба табъ расид. 
Индекси обуна: 68850. 
Адади нашр: 40055 нусха 

QR - коди сомонаи 
расмии нашрияи 

«Омўзгор» 

Навбатдори шумора 
Њ. Њомид

АНЉОМ
Аз каљї афтї ба каму костї,
Аз њама ѓам растї, агар ростї.

Абдурањмони Љомї 

ЉАДВАЛИ бањогузории 10-хола ба дониш, малака ва мањорати 
хонандагони муассисањои тањсилоти умумї

    РОЊНАМОРОЊНАМО

Холњо Ифодаи фоизи иљрои супоришњои таълимї Дараљаи холгузорї Ифодаи вожагии холгузорї

10 91 – 100
Аъло

Аъло

9 81 – 90 Олї

8 71 – 80
Хуб

Хубтар

7 61 – 70 Хуб

6 51 – 60

Ќаноатбахш

Ќаноатбахш

5 41 – 50 Кофї

4 31 – 40 Кам

3 21 – 30

Ѓайриќаноатбахш

Нокифоя

2 11 – 20 Паст

1 1 – 10 Пасттар

    САЙЌАЛИ ЗЕЊНСАЙЌАЛИ ЗЕЊН Муаммои «Бохтар»

Љавоби муаммои «Сабаќ» («Омўзгор», №45, 05.11.2025)
Аз боло ба поён:
1. Шакар. 2. Бодом. 3. Сокин. 4. Исбот. 5. Мизон. 6. Нигин. 9. 

Тирак. 10. Низом. 11. Борис. 12. Табаќ. 
Аз чап ба рост:
1. Шароб. 3. Сабзї. 5. Мошин. 7. Рањим. 8. Нишот. 9. Торон. 11. 

Бисот. 13. Нишон. 14. Карам. 15. Сабаќ. 

1. Љамъомад, њамоиш. 2. Адвор (нота)-и мусиќї. 3. Даъво 
кардан, муддаї шудан. 4. Љирми осмонї. 5. Маркази маъмурї 
дар љануби Тољикистон. 6. Њарфи алифбои ниёгон. 7. Чопхо­
на дар шањри Душанбе. 8. Як навъи андози давраи амирї. 
9. Нашриёт. 10. Муќобилмаънои «кам». 11. Асбоби мусиќии 
миллї. 12. Маркази давлати Сомониён. 13. Иззат, эњтиром 
гузоштан. 14. Хўроки миллї. 15. «Моњи навро рафта-рафта 
*** оламгир кард» (Сайидо). 16. «*** каму љањон пок» (Зар­

булмасал). 17. Дастмолро гўянд. 18. Њарфи алифбои ниёгон. 
19. Навъи нон. 20. Ба манзил мерасонад. 21. Исми мардо­
наи тољикї. 22. Муродифи «мактуб». 23. Мева. 24. Навъи 
санъат. 25. Шоир ва мутафаккири шинохтаи асрњои X-XI 
тољик. 26. Ќисме аз либос. 27. Романи Павел Лукнитский. 28. 
Ишораљонишин. 29. Ќањрамони филми «Ќисмати шоир». 30. 
Муродифи «парчам», «ливо». 

Мураттиб Њотами ЊОМИД, «Омўзгор»

Оне, ки буд мудом бо мо мењрубон, зи мо рафт,
Оне, ки буд зи мењри само як нишон, зи мо рафт.
Зери навои дилгусили љўйи тирамоњї,
Зери садои хастаи барги хазон зи мо рафт.
Резон чун ашкдона шуд ангурдона, гардид
Бењарф токзор чу мо навњахон, зи мо рафт.
Рў-рўйи дасти халќ бувиду ба самти уќбо
Рў-рўйи дасти халќ кунун ончунон зи мо рафт.
Њолу њаёти халќ бигардонда синамої,
Симои мо намуда ба мо ў аён, зи мо рафт.
Маљмуи сафњањош яке «Халќнома» будї,
Њам байни халќ гашта худаш достон, зи мо рафт.
Меоварид њадя ба мо дар лабаш табассум,
Яъсу ано бисохта дар дил нињон, зи мо рафт.
Мегуфт: «Мењмон бишаведам ба Нилкон», оњ,
Мо мењмон шудем, вале мизбон зи мо рафт.
Руњаш парид сўйи чанорони асрдида,
То лона љовидон бигузорад дар он, зи мо рафт.
Бинмуд ёди кўдакияш, гашт кўдаке бал,
Бар оѓуши падар, биафшонда љон, зи мо рафт.

Салими ЗАРАФШОНФАР

Дар сўги Кароматуллоњи Мирзо


